
MADALENAKO BASELIZA: Arrankudiaga-Zolloko herritarrek baseliza berri bat 
altxatu dute aintzinakoaren arrastoen alboan. Auzolanean eraiki dute. 7 or. 

Iritziak:
TXEMA 
URKIJO 2. or. 
MIKEL 
KORMENZANA 6. or.
JONATAN 
MORENO 7. or.
PATXI 
ITURREGI 11. or.
EDORTA 
MORENO 12.or
AINHOA COMAS 16. or

aiaraldea
Korrika 19 Etorkizun 
euskahalduna gure esku

Amurrioko Trail Taldea

_jendartea: 
 PABLO GOROSTIAGA >

    18/98 AUZIA

“70 urte bete nituenean 92. 
artikulua ezarri eta kaleratzea 
zegokidan, baina ukatu egin zidaten 
askatasuna” 

“Beraientzat 
guztiok ginen 
ETAko kideak eta 
kartzelan horrela 
adierazten 
ziguten 
etengabe”

Kirola
Sasoi ona erakutsi 
dute eskualdeko 
txirrindulariek 
Aiarako Biran  13. or.

4 urte mendian lasterka

WWW.ORDUWARE.COM

INFORMATIKA ZERBITZU TEKNIKOA

GRAN VIA 10,SOLAIRUARTEA
48460, URDUÑA (BIZKAIA)

945 03 26 46
669 20 82 99
616 61 24 87

INFO@ORDUWARE.COM
PRESUPUESTOS@ORDUWARE.COM

ORDENAGAILU KONPONKETAK

INSTALAZIO ETA KONFIGURAZIOA

ANDROID MUGIKORREN KONPONKETA

VIRUS ETA MALWAREEN EZABAKETA

DATUEN BERRESKURATZEA

Igande honetan, MARTXOAK 
29, ordulariak ordu bat 
aurreratu beharko dira: 
02:00etan 03:00ak izango 
dira.

ORDU ALDAKETA

03:00 am

02:00 am

 Argazkia: Alfredo Remirez Marañon

_iritzia

Txema
Urkijo
ABOKATUA

_Leihotik

Identitatea arriskuan

I dentitatea, funtsean, indibi-
duala da. Baina egia da ba-
dagoela baita dimentsio ko-
lektibo bat. Gaur egun, ko-

munikazioetan eman diren au-
rrerapen teknologikoek, glo-
balizazioak zein migrazio 
masiboek identitate nahasi eta 
konplexuen ugaritze bat eka-
rri dute.

Beste aldetik, existitzen da 
norberaren identitatea arris-
kuan ikustean (normalean 
kanpo eraso bat medio) berau 
defendatzearen aldeko joe-
ra. Ez dut uste inork dudan ja-
rriko duenik Euskadik identita-
te propio bat duela, geroz eta 
fusionatuago eta konplexua-
goa izan arren. Baina, existi-
tzen al da identitate horrekiko 
benetako erasorik? Zeintzuk 
dira euskal identitatea defini-
tzen duten elementuak? Onar-
tzen badugu hizkuntza eta kul-
tura direla identitate horren 
funtsezko elementuak, aipa-
tutako galderaren erantzu-
na ezezkoa izatea da litekee-
na. Ez, gutxienez, defentsa-e-
rreakzio bat sortu dadin izan 
beharko lukeen intentsitatea-
rekin. Gazteriaren gehiengoak 
ez du sentitzen euskal identi-
tate hori arriskuan dagoenik. 
Ez, behintzat, identitate horren 
defentsaren alde mobilizatze-
ko bezainbeste.

Horregatik, nire ustez, inde-
pendentismoaren xedea, eus-
kal identitatearen babes mo-
duan ulertuta, amets bat iza-
tera kondenatua dago. Guz-
tiz errespetagarria, noski; bai-
na eskuratu ezin den ametsa 
betiere (zutabe honetan bes-
te batek duela kontrakoa zioen 
arren). Eta amets bat izaten 
jarraituko du nazionalismoa-
ren eta independentismoaren 
arteko erabateko identifikazio 
bat ematen den bitartean (Ka-
talunian gertatzen ez dena).

Aimar
Ikaslea

Horrela jantzita hartuko dugu 
parte. Guapo-guapo jarri gara, 
furgonetakoarekin ligatzeko edo. 
Baina hasi baino lehen beroketa 
batzuk egin beharko ditugu, 
bestela hemen gaudenon artean 
lesionatu asko egoteko arriskua 
egongo da!

Ariane
Ikaslea

Hasi ez dakit non hasiko 
dudan korrika egiten. Hori bai, 
Gardearaino iristen saiatuko naiz 
behintzat. Basalarrina Euskal 
Topagunean eginiko afarian tripa 
bete dugu horretarako. Poza 
da Korrika datorrela ikusteak 
eragiten didana.

Olaia
Etxeko langilea

Garateko portua igotzea egokitu 
zait Korrikan, lekukoarekin. 
Aldapa gora, euskara bezala. 
Baina esfortzuarekin dena egin 
daitekeela uste dut nik. Niretzat 
Korrika jai bat da, baina jai berezia, 
barruan emozioa sortzen duen 
horietakoa.

_gutunak

?
_ASTEKO 
GALDERA
Zer iruditzen zai-

zu eskualdean eus-
kara hutsean argi-
taratuko den egun-
karia?

Aitziber
Irakaslea

Ez dakit zehazki non hartuko 
dudan Korrika, baina Okondon 
izango dela ziur dakit. Ez naiz, 
baina, Laudiora arte iritsiko. Ez, 
gorputzak ez dit horrenbestera-
ko ematen eta. Herriko Udaletxe 
pareraino iristearen konforma-
tzen naiz ni. 

?
_GALDERA

Korrika iristear 
dago... Nola hartuko 
duzu parte?

Proposatu zuk ere galdera
egunkaria@aiaraldea.eus
helbidera idatzita.

Ikasleok eraikuntzara salto!
Unai Isasi (Aiarako Ikasle Abertzaleak)

Hilabete pasa da Euskal Herriko ikasle mugi-
menduko kideok Espainiar Estatuko beste na-
zio zapalduen ikasle antolakundeekin batera, 

Europar Batasunak, Espainiako Gobernuak eta Eusko 
Jaurlaritzak burutu nahi dituzten erasoen aurka bo-
rrokatu genuenetik.

Guzti hau ez da honetan gelditu eta jada prest gaude 
eraikuntzara saltoa emateko! Duela hilabete bete ge-
nituen Laudioko kaleak adierazteko Aiarako ikasleok 
datozen erreformei gure ezezkorik borobilena eman 
eta eraikuntzara salto emango genuela. LOMCE, He-
ziberri edota EU2015 erreformen aurka borrokatu 
eman eta gurea eraikiko dugu!

Aiarako ikasleria Amurrioko Zaraoben batuko gara 
gaur Euskal Eskola Nazionala irudikatu eta gurea erai-
kitzeko. Eskualdeko Ikasle eta Abertzaleok herri esko-
lak antolatu ditugu eta tailer ezberdinen bitartez gure 
hezkuntza eredu propioa landu eta ikasleria borrokara 
batu nahi dugu. 11:30etatik hasita Zaraobe Institutua 
Laudio eta Amurrioko ikasle iraultzaileon gune bilaka-
tuko dugu eta geroa marrazteari ekingo diogu bertan.

Datozen erreformak ez ditugu onartzen! LOMCE-He-
ziberri-EU2015 desobeditzera goaz!

Sistema kolokan jarri eta desobedientziaz irauliko 
duen ikasleri borrokalaria gara!

Herriak fracking-aren aurka 
Ieltxu Orueta  (Fracking Ez! Aiaraldea)

Dagoeneko bi urte pasa dira Fracking Ez Aia-
raldea sortu zenetik, eta denbora guzti ho-
netan zehar asko eta asko izan dira gure bo-

rroka ulertu eta frackingaren aurka batu diren aia-
raldeako herritarrak.

Ordutik asko aldatu da panorama eta mehatxu au-
rrera eraman eta babesten dutenek aurrerapausoak 
eman dituzte. Honen aurrean, Euskal Herriko eta in-
guruko Fracking-aren aurkako mugimenduok akti-
bitate, ekintza, mobilizazio zein kanpainak  egin di-
tugu eta bertan herritarren babesa jaso dugu,  HEL-
rako bildutako  103.000 zinadurak kasu.

Argi ikusten dugu herritarren gehiengoak ez duela 
ez Aiaraldean, ez inon fracking-ik nahi. Gogo hau gure 
udaletara eraman izan da, eta horrela dagoeneko 
eskualdeko herri gehienak haustura hidraulikoaren 
kontra agertu eta Fracking gabeko udalerri giza izen-
datu dira. Dinamika honekin jarraituz, martxo amaie-
ran Laudio eta Arakaldoko Udal Osoko Bilkuretan 
fracking-aren kontrako mozioak aurrera aterat-
zen ahaleginduko gara. Horrela eskualdeko uda-
lerri guztiak mehatxu honen kontra  agertzea lor-
tuko genuke. 

Ama lurra bizirik behar dugulako! Fracking ez! Ez 
hemen, ez inon! 

Roberto
Korrikaren furgonetako gidaria

Gu Enkarterrietatik etorri gara, 
Korrikaren furgoneta gidatzen, 
eta Aiaraldeko jendeari pasatu 
diegu lekukoa eta honako mezu 
hau helarazi nahi izan diegu baita: 
euskara gure hizkuntza izanik, 
gure esku dagoela Euskal Herria 
euskalduntzea. 

Egunkari hau laguntzen dute:

Argitaratzailea: 
Aiaraldea Komunikazio Leihoa 
Tirada: 
10.000 ale. 
Maiztasuna: 
Hamabostekaria
Lege gordailua: 
BI-1230-2013 
Posta elektronikoa:
egunkaria@aiaraldea.eus
agenda@aiaraldea.eus
agurrak@aiaraldea.eus
Publizitatea:
publizitatea@aiaraldea.eus 
Tlfnoa: 669 83 57 87 
Web-gunea:
www.aiaraldea.eus
Helbidea:
Nerbio Kalea 1, 3. esk. 
Laudio. Araba. 01400
Telefonoak:
Tel: 94 656 85 54 

ERREDAKZIO OHARRA: 
Aiaraldeak ez du bere gain hartzen 
iritzi artikuluetan, gutunetan 
zein egindako elkarrizketetan 
adierazitakoaren erantzukizuna.

JEZ Sistemas Ferroviarios
Arantzar, z/g • LAUDIO (Araba)

Tel.: 946 721 200  //  infor@jez.es

CuadraBus
Zankueta Poligonoa z/g – Amurrio, 

Araba. Tlfnoa: 902 210 215 
info@cuadrabus.com

Uribarri etorbidea 35
20500 Arrasate

ausolan@ausolan.com

Graf!k Koop.
Telleria 2 01400 Laudio (Araba)

94 672 65 43
info@grafiksarea.com

_herriz herri
Laudio Aiaraldea

ERREDAKZIOA I 
Laudioko Udala eta URA agen-

tziak bilera egin dute Nerbioi ibaia 
bideratze-lanen proiektuaren oi-
narriak zehazteko.

Bilera horren emaitza nabar-
menena da URAk iragarri duela ez 
daukala asmorik Flemming kale-
ko eraikina botatzeko. Horren or-
dez eraikuntzaren oinarria sendo-
tzea eta kolektorea dagoen ere-
mua zabaltzea aurreikusi dute; 
horretarako, mikropilotez osa-
tutako horma egingo dute.

URA eta udalak aurreratu du-
ten proiektuaren helburua 100 
urteko epean segurtasun hidra-
likoaren hobekuntza da.

Horretarako aurreikusitako la-
nak Kurajo pasabidetik hasi eta Al-
tzarrate zubia uretan behera da-
goen presa txikira arteko ere-
muan egingo dira, 1340 metro-
ko luzerako ibai-tartean. 

Gatazkak
Nerbioi ibaia bideratze-lanen 

proiektua 2009an plazaratu zu-
ten. Hasiera batean Bitorikako 
Etxea eta Doctor Flemming ka-
leko eraikina bota behar zituzten 
segurtasun hidraulikoa berma-
tzeko. Egitasmo horiek hautsak 
harrotu zituzten Laudion eta mo-
bilizazio jendetsuak egon ziren.

Auzi honen harira Berlojatzen 
plataforma eta Omnia taldea ere 
sortu ziren.

URA agentziak 
ez du Flemming 
kaleko eraikina 
eraistea aginduko 

2015eko UDAL
HAUTESKUNDEAK

EAJ/PNV (Laudio)

JUANMA
IBARRETXE

“Krisiari aurre 
egiteko eskumen 
gutxiegi du udal 
batek, gehiago behar 
ditugu alternatiba 
sozioekonomikoak 
sustatzeko”

+info: Na-
txo Urkixo al-
kategaiari egi-
niko elkarriz-
keta

NATXO URKIXO
EH Bildu (Laudio)

“Alderdi bateko edo 
besteko kide izateak 
ez liguke itsutu behar 
herriak behar duena 
gauzatzeko ”

+info: Juan-
ma Ibarretxe 
alkategaiari 
eginiko elka-
rrizketa

ILEAPAINDEGI MISTOA · EDERTASUNA · LURRINDEGIA · OSAGARRIAK

Dionisio Aldama, 20
(Geltokiaren aurrean) AMURRIO

Tel. 945 89 08 41
Asteartetik ostiralera: 9:30/19:00 (EGUERDIAN ERE ZABALIK)  Larunbatetan: 9:00/14:00

ALISATZE BRASILDARRA
Formolik gabeko alisatze iraunkorra
kalitatezko komestika naturalarekin. 
Zortzi asteko iraunaldia.

Behin-betiko depilazioa . Sauna . Solariuma

HITZORDUA HARTZEKO:
945 89 08 41 

ERREDAKZIOA I 

Talde politikoei aurkeztu die 
Udalak 2015eko aurrekontuen 
aurreproiektua. Martxoaren 
24ean batzordean eztabaidatu 
dute. Hortik aurrera 15 egun in-
guru egongo dira ekarpenak egi-
teko. Prozesuan bai talde politi-
koek zein norbanakoek (1) parte 
hartzeko aukera izango dute. He-
rritarrek webgunean nahiz Uda-
leko informazio paneletan azter-

tu ahalko dute dokumentua.
Aurrekontuen proposame-

nean 24.328.846 euro jasotzen 
dira, 2014an baino 535.000 euro 
gehiago, % 2,25eko igoerarekin. 
Diru-sarrera garrantzitsuena 
Toki Erakundeak Finantzatzeko 
Foru Funtsetik(2) jasoko du Uda-
lak, 2014koarekin alderatuta 
874.640 euroko igoerarekin.

EAJk, oposizioko talderik ga-

rrantzitsuena, iragarri du zu-
zenketak aurkeztuko dituela eta 
akordioak lortzeko borondatea 
duela. Dena den, jeltzaleek aipa-
tu dute oraindik goiz dela haien 
boza aurreratzeko.

Inbertsioak
Udal Gobernu Taldetik hurren-

go inbertsioak azpimarratu di-
tuzte: HAPOaren berrikuspena, 
125.000 eurorekin; erdiguneko 
kaleen asfaltatzearekin jarrai-
tzea, 145.000 euro; Latiorroko 
Jesus Guridi enparantzaren aton-
dura(3), 100.000 euro; Ugarteko 
plazaren erreformarekin jarrai-
tzea, 100.000 euro; espazio pu-
blikoen estaltzea, 80.000 euro; 
hiri nukleoaren argien aldaketa-
rekin jarraitzea, 80.000 euro; La-
muza parkeko Kasinoaren hobe-
tzea, 70.000 euro; Gardeako ba-
selizaren inguruaren berresku-
ratzea, 15.000 euro; Arrañoko 
Gazteluaren inguruaren berres-
kuratzea auzokideen laguntzaz, 
40.000 euro, Iturraldeko urba-
nizazio lanak, 200.000 euro; 
aurkeztutako balizko antzokia-
ren proiektuaren erredakzioa, 
150.000 euro.

Udal-gobernu taldeak 
1.542.540 euroko 
inbertsioa egin nahi du

Arrañoko Gazteluan obrekin jarraituko dute. aiaraldea.eus

ERREDAKZIOA I Aitor Aspuru Saez

Hiztegi lagungarria 
Norbanako(1), indibiduo/ funts2), 

fondo / Atondura(3), egokitzapena, 
konponketa. 

Asteartean De Andres Arabako 
ahaldun nagusia SOS Laudioko La-
muza Parkeko kideekin bildu zen 
ziurtatzeko ez duela helegiterik 
jarriko Arabako Biltzar Nagusie-
tan adostutakoaren aurka. Akor-
dio horren arabera 9 milioi euro bi-
deratuko dituzte Laudioko Lamu-
za Parkea berreskuratu eta kon-

pontzeko. Dirua konponketa inte-
grala gauzatzeko erabiliko da eta 
aurten 2 milioi euro inbertituko di-
tuzte. Alderdi gehienek -PSE-EE, 
EAJ, EH Bildu eta Ezker Batua- boz-
katu dute ekimenaren alde. Alder-
di Popularra abstenitu da, bere us-
tez aurten 2 milioi euro gastatze-
ko aukerarik ez da egongo. 

Lamuza parkea berreskuratzeko 9 milioi 
euro bideratuko ditu Aldundiak

Aiaraldea

Arrankudiaga-Zollo, Zeberio eta 
Orozkoko Udalek, orain urtebete, 
Hizkuntza Eskubideen Behatokia-
rekin elkarlanerako hitzarmena si-
natzea adostu zuten. Horren hel-
burua da herritarren Hizkuntz Es-
kubideak babestea. 

Era berean, Udalei eta bertako 
langileei hizkuntza-eskubideen in-
guruko aholkularitza eskainiko die 
Behatokiak.Asteartean, martxoak 
24, hasitako bidea biribildu dute si-

nadura ekitaldi formalarekin; ho-
rretarako Itziar Duoandikoetxea 
-Arrankudiaga-Zolloko Alkatea-, 
Ana Belen Alberdi  -Zeberioko Al-
katea- eta Josu San Pedro -Orozko-
ko Alkatea- elkartuko dira, Orozko-
ko Osoko Bilkuren aretoan.

“Euskararen esparrua indartze-
ko, herritarrek euren Hizkuntz Es-
kubideak bermatuak daudela sen-
titu behar dute.” azaldu du Begoñe 
Olabarria Orozkoko zinegotziak.

Hizkuntza Eskubideen 
Behatokiarekin 
hitzarmena sinatu dute

San Pedro eta Duoandikoetxea alkateak hitzarmena sinatzen. aiaraldea.eus

ERREDAKZIOA I  Lukas Pasandin

Okondo

Amurrio

ERREDAKZIOA I 
Eusko Gaztedik Okondo hauta-

tu du aurten EGI Eguna ospatzeko. 
Aurtengo leloa “Gaztedi bizia, Eus-
kadi berria” izan da. 

Hainbat ekintza gauzatu dituzte 
herrian larunbatean. Arratsaldeko 
17:00etan ekitaldi politikoan Rami-
ro Gonzalez EAJko Arabako Foru 
Aldundiko hautagaiak, Joana Egiluz 
EGIkideak eta Jose Angel Egia Okon-
doko alkategaiak hartu zuten hitza. 

Eusko Alderdi Jeltzalearen ibil-
bidea eta gazteen ekarpena gorai-
patu ez ezik, Okondoko Batzokian 
egindako pintaketak gaitzetsi zituz-
ten. Gainera, Araban PP Foru Al-
dunditik botatzeko beharra azpi-
marratu du Ramiro Gonzalezek, 
Araba berria eraikitzeko. 

Eusko Gaztedik EGI 
Eguna ospatu du 
asteburuan

ERREDAKZIOA I Lukas Pasandin
Aurten ere Okondoko Baserritar 

Eguna ospatu zuten Okondon eta 
horretarako hainbat ekintza anto-
latu dituzte. Helduentzako eskain-

tza antolatu ez ezik, umeek ere pro-
tagonismoa izan zuten. Ekoizle uga-
ri elkartu dira azokan eta bere pro-
duktuak, gastronomia baita ospaki-
zunaren oinarri nagusia. 

Okondoko Baserritar egun jendetsua 
ospatu zuten igandean

Antzinako usadioek ere tartea izan dute Baserritar Egunean. Gaizka Eguren

Argazkia. Guille Urkijo

ERREDAKZIOA I Uxue Tomé
Arabako Merkataritza eta Zer-

bitzuen Federazioa, Apill, Apym-
ca eta AEME, herri elkarte eta 
Arabako Foru Aldundiarekin el-
karlanean sortutako Aiarako Es-
kualdeko Txakolin Menua aurkez-
tuko dute martxoaren 26an.

Menua, martxoaren 28an das-
tatuko dute Laudioko Aldai Pla-
zan antolatuko duten herri baz-
karian eta horretan ere, Arabako 
Txakolinaren 2015. urteko Uzta 
aurkeztuko dute.

Urtaroko izaera izango du me-
nua, hau da, otsaila eta maiatza 
bitartean sustatuko da. Hala ere, 
nahi izanez gero, nahi duen jate-
txeak bere kartaren atributu be-
zala eskaini ahal izango du urte 
osoan zehar.

Azkenaldian turismo enogas-
tronomikoak duen arrakasta iku-
sita, gertuko herrietatik datozen 
turistak erakartzea da ekintza-
rekin lortu nahi duten xede na-
gusia, eskualdea identifikatzen 
duen menuaren bitartez.

Tokiko txakolina eta gastrono-
mia Aiarako Eskualdea dinamiza-
tuko duten eragile gisa izango di-
relakoan daude.

Eskualdeko 
Txakolin Menua 
martxan jarriko 
dute gaur bertan 

Skakeitan eta Hesian taldeek 
joko dute jaietan

Aurtengo Amurrioko jaiek iaz-
ko eredu bera jarraituko dute datei 
dagokienez. Abuztuaren 12an hasi 
eta 17an bukatuko dira. Txupina-
zoaren egunean, hau da, abuztua-
ren 12an Skakeitan talde donos-
tiarrak joko du eta bi egun geroa-
go -koadrilen egunean alegia- He-
sian taldearen txanda helduko da.

 Koadrilen gurdien desfilerako 
2.000 euro bideratuko dituela ira-
garri du udalak; dietak eta sariak 
ordaintzeko.

Gaur onartuko dituzte Amu-
rrioko Udal Osoko Bilkuran 
2015eko aurrekontuak. Guztira 
13.323.723 euro izango ditu era-
kundeak zerbitzuak mantentze-
ko eta inbertsioak gauzatzeko. 

Ongizate Gizarte sailaren 
beharrei aurre egiteko % 7,6ko 
igoera emango da. Ahalegin hori 
sailak eragiten dituen lan buro-
kratikoak arintzeko bideratuko 
dute; administratiboa kontrata-
tzeko alegia.

Erakundeak Tokiko Enplegu 
Planari ere bultzada eman nahi 
dio 2015ean. Hori dela eta % 16ko 
igoera izango du aurrekontuen 
bitartez. Atal hori eta Amurrio 
Bidean eskaintzen dituen treba-
kuntza ikastaroak lehentasunak 
direla azaldu du udalak, krisial-
dia dela eta. Hondakinen kudea-
ketak bitarteko gehiago beharko 
ditu, tasak igo baititu jasotzen di-
tuen Gasteizko zentroak. Igoera 
maiatzan gauzatuko da. Josune 

Irabienek azaldu du zenbait alda-
keta eman direla aurrekontue-
tan akordioaren bitartez

Inbertsioa
Inbertsioei dagokionez, aurre-

kontuak 1.568.273 euro erabiliko 
ditu; San Josen egitean ari diren 
lanetan 569.865 euro, ur-horni-
keta sarean 223.962 euro, Re-
forreko harri-lubetan 216.000 
euro, San Anton plazako estal-
duran 266.000 euro eta partai-
detza proiektuetan 65.000 euro, 
hurrenez hurren.

Langileen gastuak 3.959.387 
euro suposatuko dizkio Amurrio-
ko Udalari eta aurreko legealdie-
tan eskatutako kredituak direla 
eta 400.000 euro ordainduko 
du udalak.

Oposizioko talderik garrantzi-
tsuena, EH Bilduk, iragarri du ez 
duela aurrekontuen alde bozka-
tuko, haiek eskatutako langileen 
balorazioa ez baitute jasoko aur-
tengo aurrekontuek. .

Udal osoko bilkurak onartuko du batzordean adostutakoa. Aiaraldea.eus

ERREDAKZIOA I

ERREDAKZIOA I 

13.323.723 euroko 
aurrekontua 
onartzekotan da Udala 

Urduñako EH Bilduk jakinarazi 
du Jose Maria Iruarrizaga Bizkai-
ko Ogasun diputatua lotuta zegoe-
la Urazca enpresari, zenbait so-
zietateetan zituen karguen bitar-
tez. EH Bilduk zabaldu duen oha-
rraren arabera Iruarrizagak bere 
kargua izan zuen bitartean Urazca 
enpresak 29,8 milioi euroko kon-
tratuak jaso zituen Bizkaiko Foru 
Aldundiaren aldetik. Horietako 
lan bat Aduanakoa izan zen. EH 

Bilduk azaldu du amaierako gas-
tuek (6.185.000€) aurrekontuan 
jasotakoa (3.275.000€) ia bikoiztu 
zutela eta % 188ko gainkostua(1) 
eragin zutela lanek, udalaren zor-
petzea larriagotuz.

Koalizioak azpimarratu du Irua-
rrizagak ez zuela bete karguen ba-
teraezintasunaren (2) foru araua, 
enpresetan parte hartu baitzuen 
Bizkaiko Ogasun diputatua zen bi-
tartean.

De Miguel auzia deiturikoak ere 
eragina izan du Urduñan EH Bildu-
ren ustez: “Alfredo De Miguel, EAJ-
ren Arabako bigarren eta Tokiko 
Administrazioko diputatu forala 
zenak, “Orduñako Industrialdea” 
sozietateko arduradun nagusia 
izan zen, 2005ko abuztuaren eta 
2008ko otsailaren artean sozie-
tate horren gerentea izan baitzen.” 

EAJren erantzuna
Urduñako EAJ ez dago batere 

ados EH Bilduk gai horren inguruan 
egiten duen irakurketarekin. Haien 
ustez koalizioaren akusazioak ez 
dira frogatu eta errugabetasun
-presuntzioa ez da errespetatu eta 
jarrera hori gaitzetsi dute. Bestal-
de, EAJk adierazi du De Miguel au-
ziaren kasuan Batasuna eta EA al-
derdiak udaletxean zeudela eta es-
leipenak  zein kontratuak akordioa-
ren bitartez egin zirela. Jeltzaleek 
ziurtatu dute beraiek ez dutela ete-
nik izan horien harira.

Hiztegi lagungarria 
Gainkostua(1), aurreikusitakoa 

kostua gainditzen duena / Bate-
raezintasuna(2), kargu publikoa eta 
pribatua izateko debekua

Urduña

Irregulartasun politikoak salatu ditu EH 
Bilduk Aduanaren eraikuntzan

ERREDAKZIOA I AItor Aspuru Saez

Aduana eraberritzeko aurreikusitako gastua ia bikoiztu zen.  /aiaraldea.eus

Argazkia. Guille Urkijo

ERREDAKZIOA I 
Artziniegako Udalaren xedea 

da gehien birziklatzen duen uda-
lerria izatea eta horretarako he-
rriko biztanleen % 30ak gai or-
ganikoa birziklatu dezan kanpai-
na abiatu du.

Birziklapenaren bitartez ingu-
rumena hobetu eta zerbitzuaren 
kostua murriztu nahi du Udalak.

Bilketa-zerbitzua bideratu bai-
no lehen Udalak hainbat heda-
pen-ekintza antolatu ditu. Bihar 
martxoaren 27an eta martxoa-
ren 29an -igandean-, informazio
-guneak jarriko ditu kalean, Hiri-
bilduko Atean hain zuzen. Uda-
lak erositako 250 kit banatzeko 
asmoa dauka zerbitzu horretan 
parte hartu nahi duten familien 
artean.

Informazio-guneetan egongo 
diren hezitzaileek, kit-ak bana-
tu eta banaketa horren kontrola 
egiteaz gain, zerbitzu berriaren 
inguruko edozein zalantza argi-
tuko dute.

Organikoaren kit-ak hurrengo 
elementuek osatuko dituzte: or-
ganikoa jasotzeko 10 litroko on-
tzi aireztatu bat, edukiontzia za-
baltzeko giltza, 100 poltsa kon-
postagarri eta sistema egoki era-
biltzeko behar den informazioa.

8 edukiontzi egongo dira udale-
rrian gai organikoa uzteko. 5 uda-
lak erosi ditu eta beste 3ak Eus-
ko Jaurlaritzak.

Udalak herritarren 
% 30ak organikoa 
birziklatu dezan 
kanpaina hasi du 

Artziniega

ERREDAKZIOA I Izar Mendiguren

Hainbat herritarrek “Urdukon-
post” ekimena sortu dute. Urte 
bat lanean eman ondoren mar-
txoan abiatuko dute konpos-
ta auzolanean egiteko egitas-
moa. Oraingoz 10 familiak har-
tuko dute parte, baina aurrera 
begira egitasmoa handitzea dute 

helburu. Trasantiagoko zelaian 
kokatuko dute konposta egite-
ko edukiontzia, eta partaide ba-
koitzak beharrezko baliabideak 
izango ditu eskura.

Prozedura horren bitartez lor-
tzen den konposta eskatzen du-
ten herritarrei emango diete

“Urdukonpost” sortu dute, konpostajea 
auzolanean egiteko ekimen herritarra

ERREDAKZIOA I 
Ruben Garciak irabazi du aur-

tengo Otxomaio jaietako kartel 
lehiaketa. Helduen kategoriara 10 
lan aurkeztu dira. Ostirala bitar-
te egongo da nola haurrek hala 
helduek lehiaketara aurkeztuta-
ko irudiekin osatutako erakuske-
ta ikusgai Kultur etxean.

Ruben Garciaren 
kartela izango dute 
ikur Otxomaio jaiek

ERREDAKZIOA I Izar Mendiguren
Urduñako udalak EISEren (On-

gizate Arloko Interbentzio Tal-
dea) bidez gazteen txokoetan 
garatzeko “Txoko Laket” egitas-
moa aurkeztu du. Finean, arris-
kutsutzat jotzen diren kontsumo 
ezberdinen lanketa egitea da as-
moa; prebentzioa. Horretarako, 
gazteak dauden txokoetan bi or-
dutako hiru saio eskaintzeko au-
kera luzatu dute. Ekimenaren gi-
daritza “Zerbitzu ON” egitasmoa-
ren sustatzailearen esku geratu-
ko da, nerabe, eta gazteei zuzen-
dutako eragilearen kontu, hain 
zuzen ere.

Landuko diren gaien artean dro-
gen kontsumoak sortzen dituen 
arrisku eta kalteak, kontsumitzai-
leak ez direnen erabakia indartze-
ko teknikak, sexu segurua... dau-
de. Zerbitzua txokoetako gazteen 
beharretara egokituko da. Zerbi-
tzuaren kudeaketa EISEk egingo 
du. Informazio gehiago edo izena 
eman nahi izanez gero telefonoz 
deitzeko eskatu dute. Horretara-
ko, 945 383 003 (Urduñako uda-
la) eta 688 828 025 telefonoak 
(EISE) jarri dituzte eskura.

“Txoko Laket” pro-
gramak drogen 
kontsumoa landu-
ko du gazteekin

_jendartea

Mikel 
Kormenzana
EHNE

_Argia

Zorionak!

Lan  handia egin ondo-
ren Nerbioi Garaiko 
Elikadura Kontseilua  
abian da.

Badira urte batzuk, es-
kualdeko  ikuspegitik, eli-
kadura burujabetza, eta 
honen barnean, eskualde-
ko elikadura sistema in-
dartzeko  helburuarekin 
lan egiten  hasi ginela.
Apurka apurka, eskual-
deko  gizarte eta politika 
eragile ezberdin askore-
kin  batu ostean,  kontsei-
lua osatu dugu. Bertan 
kontsumitzaileek, ekoiz-
leek, eskualdeko udale-
txe guztietako alderdi po-
litikoek, gobernukoak zein 
oposizioa egiten daude-
nek, eta udaletxeek  hau-
tatutako teknikariek hartu 
dugu parte.
Baina zertarako elikadu-
ra kontseilua? Helburuak 
argi daude: eskualdearen 
elikaduraren diagnosti-
ko bat egitea, gure egoe-
ra ekoizpenetik  kontsu-
moraino ezagutzeko. Hori 
ezagututa ekintza plani-
fikazio bat egin dezagun 
elikadura burujabetza  in-
dartzeko eta ahalik eta  
lanpostu gehien bultza-
tu ahal izateko,  gure eko-
nomiak birlokalizatuaz eta  
elikaduraren dependen-
tzia txikituaz.
Zorionez, eskualdeko  
eragile guztiok nekazari-
tza eta elikadura  gai es-
trategikotzat hartu ditu-
gu, eta hurrengo urteetan  
tokiko elikadura sistema 
indartsuago, dinamikoa-
go, aberatsago eta auto-
nomoagoa izango dugula-
koan  gaude.

Gorostiaga eta Murga anaiak zortzi 
urte preso EGIN auziagatik
18/98+ makrosumarioan epaitu eta kondenatu zituzten Pablo Gorostiaga eta Patxo eta Isidro Murga, Egin 
egunkariko administrazio kontseiluko kide izategatik. Gorostiaga kondena osorik beteta askatu zuten igandean, 
Murga anaiak, berriz, maiatzaren 28an aterako dira, hauek ere kondena osorik beteta.

18/98 auzia dela eta zigortua 
izan zinen, Patxo eta Isidro Mur-
garekin batera.

Bai, gure kasuan Egin ixtea 
zen haien asmoa argi eta gar-
bi. Akusazioak higiezinen altxa-
tzea leporatu zigun. Egin-ek zo-
rra zuen Gizarte Segurantzare-
kin, 400 milioi pezeta ingurukoa. 
Baina negoziatu zen nola ordain-
duko zitzaion. Eta hasi ginen la-
nean epean ordaintzeko.

Baina zor zen dirua berres-
kuratzeko asmorik ez zeuka-
ten. Egin zigortzeko operazioa 
hutsa izan zen. Horren adibidea 
da Egin-ek zuen errotatiba eta 
egoitza utzi dutela herdoiltzen 
eta galtzen. Errotatiba moder-
noa zen eta guztiak 800 milioi 
pezeta inguruko balioa zuen. Zo-
rra baino askoz gehiago. Eta hor 
dago, txatarra bilakatuta.

Gainera, operazioari kutsu po-
litikoa eman zioten eta zuzen-
daria, zuzendariordea, kazeta-
riak eta administrazio batzordea 
atxilotu zuten. Eta administrazio 
batzordean Murga anaiak eta hi-
rurok geunden, besteak beste.

Egia esanda, nahiz eta batzor-
dekoa izan, nik soilik paper bat 
sinatu eta dirua lortzeko kan-
paina batean parte har-
tu nuen.

Epaiketak 
luze jo zuen...

Epaiketa bai-
no lehen hila-
bete batzuk 
eman geni-
tuen kar-
tzelan. Ni 
lehenago 
atera nintzen 
legebiltzarki-
dea hautatu nu-
ten eta. 2005eko 
azaroaren 

21ean hasi zen epaiketa, nire ur-
tebetetzean.

18/98 auziak sekulako nahas-
keta egin eta hainbat gauza ez-
berdin epaitu zituen; Ekin era-
kundeko jendea, Joxemi Zuma-
labeko kideak, bakailaoa Kuba-
ra esportatu zuen enpresa bat... 
52 pertsona guztira. EGINe-
ko kide bat istripuan hil zen eta 
beste bat gaixo zegoen.

Casa de Campon prestatu zu-
ten egoitza berezia guretzat eta 
astero joan behar genuen as-
telehenetik asteazken gauera. 
Beste batzuetan ostegunetan 
ere Madrilen egon behar ginen. 
Noizean behin Madrilera joan 
eta berehala itzuli behar izaten 
genuen... Horrela 16 hilabetez 
egon ginen. 2007ko maiatzan 
bukatu zen epaiketa.

Eta epaia plazaratu baino 
lehen atxiloketak izan ziren.

Bai, azaroan heldu zitzaigun 
albistea: Elena Beloki eta jende 
gehiago atxilotu zutela. Atxiloke-
taren zain geratu ginen. Nire ka-
suan Albitxun nengoen behiekin 
eta bertan harrapatu ninduten. 
Handik Gasteizera eta gero Soto 

del Realera eramateko. Han 
elkartu ginen guztiok, 

buzo zuriz jantzita. 
Jaia zirudien (ba-

rreak).
Abendura 

arte egon gi-
nen horre-
la, epaia 
plazaratu 
arte hain 
zuzen. 
Gehienoi 
8 urte-
ko zigo-
rra eza-
rri zigu-

ten. 

Nire kasuan, helegitearen os-
teankalera ateratzea , 7 urte eta 
8 hilabeteko zigorra ezarri zi-
daten.

Soto del Realetik Alcalá Me-
cora bidali gintuzten eta han-
dik Valdemorora. Murga anaiak 
zeuden han ere. Eta bertatik sa-
kabanatu gintuzten.

Niri Herrera de la Manchara 
eraman ninduten. Hango medi-
kuak esan zuen Herreran ez ze-
goela zerbitzu mediku egokirik 
niretzat, beraz Dueñasen espe-
txeratu ninduten.

Han zerbitzu medikua ona da 
baina urtebete besterik ez nuen 
eman. Gero Herreran egin dut 
espetxealdia. Oso gustura egon 
naiz hor bertako kideekin, asko 
ikasi dut eta asko zaindu naute. 
Han zaharrena nintzen eta.

Kartzelan sartzerakoan naiz 
eta nagusia izan, uste zenuen 
zigor osoa beteko zenuela?

Nik argi nuen baietz. Beraien-
tzat guztiok ginen ETAko kideak 
eta horrela adierazten ziguten 
protesta egiten genuen bakoi-
tzean, zigor parteetan. Eta zie-
gako ateetan. Nahiz eta horre-
gatik ez ninduten zigortu. Gure-
kiko tratua gainontzeko euskal 
preso politikoei emandako tra-
tu bera zen. Eta ni kolektiboaren 
parte sentitzen nintzen.

Horregatik eskatu nuen kale-
ra ateratzea 92. artikulua ain-
tzat harturik, 70 urte bete ni-
tuen eta. Baina erakundeen 
erantzuna izan zen nik ez nuela 
nire jarrera eta pentsaera alda-
tu eta ondorioz kartzelan jarrai-
tu behar nuela.

Gure egoera, Patxo Murga-
rena eta nirea, berezia da. Bera 
ere ez litzateke kartzelan egon 
behar, ni baino hilabete batzuk 
zaharragoa baita.

+info: Elkarrizketa guztia datozen 
egunetan www.aiaraldea.eus 

web-gunean irakurgai

ERREDAKZIOA I 
Txabi Alvarado Bañares
Maiatzaren 28an aterako dira 

Patxo eta Isidro Murga Mansillako 
(Leon) kartzelatik. Momentu ho-
rretan egongo dira aske 18/98+ 
auzian kondenatutako aiaraldear 
guztiak, Pablo Gorostiaga ira-
gan igandean berreskuratu bai-
tzuen askatasuna. Ehundik gora 
lagun bertaratu ziren Herrera de 
la Mancha-ko kartzelara Laudio-
ko alkate ohiari harrera egitera, 
eta Laudion ere ehundaka herri-
tar bildu ziren Gorostiaga agur-
tzeko asmoz.

Garzon epaileak zuzendutako 
makro-sumarioa izan zen 18/98+-
a. Hainbat sumario bildu zituen 
auzi hark. Besteak beste, AEKren 
aurkakoa, Ekin-en aurkakoa edota 
Egin egunkariaren aurkakoa. Az-
ken horretan epaitu zituzten hiru 
aiaraldearrak, egunkari horren 
administrazio-kontseiluko kide 
zirelako. Baina Joxemi Zubalabe 
fundazioaren edota Udalbiltzaren 
sumarioetan epaitutakoak, adibi-
dez, absolbituak izan ziren

70 urte baino gehiago
73 urte dituzte Pablo eta Pa-

txok. Espainiako legeriaren ara-
bera, adin hori bete duten pre-
soek eskubidea dute baldintza-
peko askatasuna eskuratzeko, 
gaixotasun sendaezina edo zigo-
rraren hiru laurdenak beteak di-
tuzten presoen antzera. Bi preso 
aiaraldear horiei, baina, eskubide 
hori ukatu egin zaie.

2013an herritar talde batek 
“Pablo eta Patxo kalera!” ekime-
na jarri zuen martxan, eta bi pre-
soen askatasuna eskatzeko 3500 
herritarren sinadura biltzea lor-
tu zuten. Sinadura guztiak bildu-
ta, Gorostiaga eta Murgaren se-
nideak Eusko Jaurlaritzara berta-
ratu ziren; Giza Eskubideen, Ber-
dintasunaren eta Herritarren par-
taidetzaren batzordera. Bertan bi 
presoen kasua azaldu zieten par-
lamentuan ordezkaritza duten al-
derdi politikoetako kideei. Handik 
gutxira (2014ko ekainean) Aiaral-
deko alkate guztiek euren gain 
hartu zuten aldarrikapena: pren-
tsaurreko batean bildu ziren bi 
presoen askatasuna exijitzeko.

Baina epaia irmo mantendu da, 
eta kondena osorik betetzera de-
rrigortu dituzte. Hortaz gain, dis-
pertsio politika ere pairatu behar 
izan dute. Hiru preso aiaraldea-
rrek Zaballako espetxera mugi-
tuak izateko eskaera egin zuten 

“Eurentzat guztiok ginen ETAko kideak”
ERREDAKZIOA I    I Aitor Aspuru Saez

Jonatan
Moreno
PARTE HARTZEAN aditua

_Hankamotz

Ahal izango dute?

Azken hilabeteetan egoe-
ra politiko bitxia bizitzen 
ari gara, ezohikoa. Jen-
dearen frustrazioak, 

haserreak eta egoeraren aldake-
ta sakona lortzeko gogoek, indar 
politiko berri baten igoera eragin 
dute. Indar hau “Ahal dugu” da. 

Inkesta askok, guztiek, indar 
honen igoera harrigarria aurkez-
ten digute. Baina, inkesta hauek 
esaten digutena fidagarria al da? 
Ba bai eta ez. Alde batetik fida-
garritzat hartzen ditut emaitzak. 
Hau da, jendeak erantzun horiek 
eman dituela. Baina askoz gehia-
go kostatzen zait onartzea maia-
tzean izango diren hauteskun-
deetan emaitza horiek benetan 
halakoak izango direla. 

Zaila da aurreikuspen bat egi-
tea. Normalean “identifikazio po-
litikoa” eragiten duten elemen-
tuek haien lan isila egiteko den-
borarik ez dute izan. Horretarako 
denbora gehiago behar da. Ho-
rregatik, inkestek adierazten di-
guten guztia benetakoa den edo 
ez jakiteko, hauteskunde egune-
ra arte itxaron beharko dugula 
uste dut. 

Dirudiena zera da: gauzak ho-
bera joango diren heinean indar 
politiko berri hori txikiagotu egin-
go dela. Gehien bat, euren proiek-
tua besteen kontra eraiki dutela-
ko, ondoezana bilatu eta lortu di-
tuztelako atxikimenduak eta neu-
rri handi batean ere, norbana-
koaren egoeraren hobekuntzak 
mugiarazten duelako gehiengo 
politikoa lortzeko behar den jen-
detza hori.

Zorionez, jendeak ez ditu gus-
tuko horrelako diskurtsoak. 
Ez dutelako balio haien bizitza 
proiektua eraikitzeko. Horreta-
rako, irudi eta proposamen po-
sitiboak bilatzen dituzte, eta ho-
rrelakorik ez dut ikusten “Ahal 
dugu” alderdiaren oinarri diskur-
tsiboan. 

Jada ez da geratzen Arranku-
diagako Madalenako baselizaren 
arrastorik, XVIII. mendean izan bai-
tzen eraitsia(1). Agustin Leituriagak 
lurrean dauden marka eta harri ba-
tzuk seinalatu ditu. “Hor zegoen”, 
ziurtatu du. Baina dauden arras-
to apurrekin ezinezkoa zen base-
liza berritzea. “Horregatik erabaki 
genuen hemen alboan berria erai-
kitzea”.

Iragan larunbatean inauguratu 
zuten eraikin berria. Ehun herri-
tar baino gehiago bertaratu ziren 
lau lagunen arteko proiektua zena 
nola mamitu(2) den ikustera. Mami-
tze-prozesu luzea izan da Mada-
lenako baselizarena. Leituriagak 
azaldu du 70. hamarkadan sortu 
zela ideia, Arrankudiagako Gizarte 
Etxea eraikitzen ari zirela. “Gizarte 
etxea bukatzean pentsatu genuen 
ideia interesgarria izango litzate-
keela Madalenako baseliza berri-

tzeari ekitea”. Ideia hori, baina, iaz 
jarri zen martxan. Tailatutako ha-
rri bat jartzea izan zen lehen pau-
soa, “Izan zirelako gara, garelako 
izango dira” leloa idatzia duen ha-
rria. Kepa Barañano arduratu zen 
hura egiteaz, eta harri hori oinarri-
tzat hartuta hasi ziren eraikinaren 
paretak eraikitzen. Tailatutako ha-
rrien protagonismoa, baina, hara-
go doa. “Baselizaren inguruan bes-
te hiru harri jarri ditugu”, gaineratu 
du Barañanok eta azaldu du “umil-
tasunari, laztasunari(3) eta maita-
sunari” loturiko marrazkiak taila-
tu dituela harri horietan.

Auzolana izan da baselizaren 
eraikuntza nolakoa izan den defini-
tzen duen hitza. Auzolanean osatu 
dituzte harrizko hormak, eta Leitu-
riagak azpimarratu du ez dela jen-
de nagusia soilik gerturatu lane-
ra. “Neska eta mutiko gazteak ere 
gerturatu dira, eta teilatua erai-

kitzen lagundu digute, adibidez”. 
Finantziazioa ere parte hartzaile 
guztien artean eraman dute aurre-
ra. “Lehen astero koadrila bat bil-
tzen ginen afaltzeko, eta afalos-
tean sobratzen zen dirua biltzeari 
ekin genion”, oroitu du Leituriagak. 
Denboraren poderioz dirua pilatuz 
joan zen, harik eta baseliza eraiki-
tzen hasteko bultzada ekonomiko 
bilakatu zen arte. Baina Leituria-
gak azaldu du diru horrekin ez dela 
nahikoa izan obra guztia egiteko. 
Hori dela eta, ekimenaren susta-
tzaileek euren kaxara lortu behar 
izan dituzte materialetako asko. 
Hala ere, Leituriagak ziurtatu du 
diruarena ez dela traba nagusiena 
izan, lekuaren eta herriaren arte-
ko distantzia baizik. Oso bide mal-
kartsua da Arrankudiagatik Mada-
lenara bitartekoa, eta zailtasunak 
izan dituzte harri guztiak bertarai-
no igotzeko.

Erabilera publikoa
Baseliza berriaren inaugurazio-

ra bertaratzerik izan ez zuenak 
ere aukera izango du aurreran-
tzean edozein momentutan gertu-
ratu eta eraikinaz gozatzeko, bere 
erabilera publikoa izango baita. 
Giltza bat jarriko dute horretara-
ko. Baseliza erabili nahi duenak gil-
tza eskatu beharko du eta ardura-
dunek bere telefono zenbakia har-
tuko dute. “Bertan lo egiteko, ez-
kondu-berrientzako, mendizaleen-
tzako, ekintza erlijiosoak egiteko... 
hainbat gauzetarako erabili daite-
ke aterpea”.

Jatorrizko baselizaren arrastoetatik metro gutxira eraiki dute berria.  Argazkia: Aiaraldea.eus

Madalenako baseliza berria eraiki 
dute herritarrek, auzolanean
Arrankudiagako zenbait herritar lanean egon dira azken hilabeteetan Madalena baseliza kokatua zegoen 
tokian. Kostatu zaie behar zuten materiala bertaraino igotzea, baina azkenean lortu dute zeukaten helburua: 
aterpe moduan funtzionatuko duen eraikin berri bat egitea, auzolanean.

XVIII. mendean 
eraitsi zuten 
jatorrizko 
baseliza

Jende nagusia 
soilik ez, 
Arrankudiagako 
gazteak ere 
gerturatu dira 
auzolanetara

Hiztegi lagungarria 
Eraitsi(1), bota / Mamitu(2), egin, 

garatu / Laztasuna(3), gogortasuna



Aiaraldea ///  2015eko martxoaren 26a /// 31. ZENBAKIA 8

_erreportajea

Amurrion jendetza batu zen Korrikara.  Argazkiak: Alfredo Remirez Marañon Korrika eta saltoka aritu ziren korrikalari batzuk.  Argazkiak: @erreharria

Laudioko parkea eta Latiorroko apaloeta.  Argazkiak: Iban Pagalday (goian) eta @jurquijophoto (behean)

Laudioko plazara sartzen Korrika.  Argazkia: Jon Catalan Aiaran eguraldi kaskarrari aurre eginez ekin zioten korrikalariek.  Argazkia: Zuriñe Alava

19. Korrika 
Aiaraldea Euskahaldun
Goizaldeko ordu-bietan sartu zen Korrika Aiaraldera, eta egunaren lehen 
eguzki  printzekin atera zen eskualdetik. Bidean bisitatu ditu Okondo, Laudio, 
Luiaondo, Arespalditza, Izoria, Maroño, Belandia, Lendoño, Urduña, Amurrio 
zein Altube. 65 kilometro egin ditu guztira Aiaraldean eta, orduak egokienak 
izan ez diren arren, milaka lagun animatu ziren furgoneta jarraituaz 
euskararen aldeko leloak lau haizetara zabaltzera.  Korrika bukatuta, baina, 
ez da ezer bukatzen. Aurrerantzean euskararen alde “euskalduntzen” 
jarraitzeko deia luzatu baitute Korrikaren antolatzaile eta parte hartzaileek. 

Korrika eta saltoka aritu ziren korrikalari batzuk.  Argazkiak: @erreharria Arespalditzan Euskahaldun.  Argazkiak: Izar Mendiguren

Laudioko parkea eta Latiorroko apaloeta.  Argazkiak: Iban Pagalday (goian) eta @jurquijophoto (behean)

Aiaran eguraldi kaskarrari aurre eginez ekin zioten korrikalariek.  Argazkia: Zuriñe Alava

Izorian ere haurrak ordu txikitan korrika

Urduñako Gazte Asanbladaren km-a

Artziniegako Korrika alternatiboa Argazkia: Unai Gotxi

Spidermanek 4 ordu eta erdi korrika egin zuen.

Playmobilak ere Korrikan Argazkia: Javier Ruiz Lili

Aretako korrika txikia Argazkia: Unai Llano

Dantzarako indarra izan zuten batzuk

Egun hauetan hunkiga-
rria da pentsatzea edo-
zein ordutan, nonbaiten, 

zoro zoragarri batzuk euskara-
ren alde #korrika dabiltzala”, 
zioen Zaldieroak komiki tira ba-
tean. Arrazoirik ez zaio falta. Ko-
rrika magikoa da, edozer gauza 
ateratzen du txapelpetik. Okon-
dotik Ziorragarako bidea iza-
rren azpian, euriarekin, kaska-
barrarekin zein elurpean egin zu-
ten. Milaka buru, helburu baka-
rra: Aiaraldea zein Euskal Herria 
euskahalduntzea. 65 kilometro-
tan lekukoa eskuz esku ibili zen. 
Euskarak ere jauzia eman behar 
duela irudikatzeko argazkirako 
saltoka, euskaraz bizi nahi dutela 
lau haizetara zabaltzeko oihuka.

Okondon gora, aldapa ez zen 
oztopo izan makulua esku ba-
tean eta lekukoa bestean zera-
man AEK-ko ikasle helduaren-
tzat. “Petometroa” ere martxan 
zen ordurako, Korrikan zein egu-
nerokotasunean eskualdea eus-
kaldun peto-petoz janzteko. Lau-
dion, eguraldi txarra umore ona-
rekin argitu zuten, gazte ugarik 
jantzi baizuten mozorroz Korri-
ka. Batzuk, bizikleta izan zuten 
lagun. Beste batzuk, txakurra. 

Oihuak, irribarreak eta txa-
loak. Hiruko erregela horren bai-
tan biderkatu ziren emozioak Ko-
rrikak eskualdea zeharkatu aha-
la. Gaueko ordu txikitan ere, txi-
kienek handi direla erakutsi zu-
ten, kaskabarra hasi zenean ere 
emozioz beteta eutsi baizioten 
furgonetaren erritmoari Lau-
dion zein Aiaran.

Etxaurren Ikastolako haurrek 
ere ez zieten eskolako lanei kale 
egin: laurak pasatxo zirela heldu 
zioten igandean ezagutuko du-
gun mezua gordeta da-
raman lekukoari. 

Izoriatik Be-
landiarako 
tartean korri-
kalariek eus-
karak adina al-
dapa gogor gainditu 
behar izan zituzten.

Urduñan suziriekin egin 
zioten harrera Korrikari, eta 
Saratxon, saihesbidearen aur-
kako pankartarekin.

Amurrion aldarrikapenek ar-
gitu zuten eguna, jendetza el-
kartu zen Korrika eta. Erdigunea 
euskaraz busti ondoren, Altuben 
gora jarraitu zuten lasterkariek. 
Kaleak hotz, bihotzak bero. Es-

paloietan, etxeetako leihoetan... 
herritar ugari bildu ziren nola 
ekimenari hala euskarari babe-
sa eta indarra emateko.

Orozko, Arankudiaga-Zollo, 
Areta, Artziniegan eta Arakal-
dotik urrundu denez aurten-
go Korrika, txoko ezberdineta-
ra hurbildu ziren bertako herri-
tarrak. 15 urteko Orozkoko gaz-
te batek, esaterako, Okondo eta 
Laudio arteko mugatik Arespal-
ditzarainoko bidea egin zuen Ko-
rrika. Spidermanek ere ez zuen 
hutsik egin: Aiara (Luiaondo, 
Arespalditza, Murga, Izoria, Be-
landia), Urduña, Saratxo, Amu-
rrio eta Ziorraga igaro zituen Ko-
rrika gutxienez; Aiaraldeko eta-
pa bukatuta Altuben tipi-tapa ja-
rraitzen baizuen. 

Zoragarria. Esku zimurtuak, 
gazteak, txikiak, handiak... sen-
titu zituen euskarak. Aiaraldean 
euskaraz ikasi, lan egin eta bizi 
nahi dutela entzun zuten kaleek. 
Poza, gozamena, emozioa. Herri 
bat bidea egiten. 

Botikariak, odoloste-egileak, 
jai batzordeak, alderdi politi-
koak, gazteak, ikasleak, elkar-
teak... Herri osoa batzeko gai 
izan zen euskara. 

Bistan dago gai garela. Ko-
rrikak bezala, helmugara hel-
du arte ete- nik 
gabe, jarrai de-
zagun urrats txi-
kiak emanez eus-
kahalduntzeko bi-
dea egiten.

KRONIKA

Emozioetan
Korrika

Izar Mendiguren Cosgaya

_kultura

Patxi
Iturregi
IDAZLEA

_Kamerinoa

Hitzaren boterea 
eta boterearen hitza

E    spainiako Gobernuak 
EAEn duen ordezkariak 
Gipuzkoako hamahiru 
udal salatu omen ditu 

udaleko aktak euskaraz egitea-
gatik. Dirudienez, legearen ara-
bera, udal guztiek Estatuko eta 
Erkidegoko administrazioei he-
larazi behar izaten dizkiete ak-
tak. Baina oraingo honetan, Go-
bernuaren ordezkariak ez ditu 
euskaraz soilik idatzitako aktak 
onartu, eta jaso izan ez balitu 
bezala jokatu du, alboan gazte-
laniazko bertsiorik ez dutelako.
Jakina, hau ez da udal batzuen 
aurkako auzibide arrunta soilik. 
Ekinbide horren bitartez, euska-
ra hutsean idatzitako aktak ez
-legezkotzat hartu eta euskarari 
komunikaziorako “gaitasun juri-
dikoa” ukatu nahi zaio.

Zaila da imajinatzea, hamaika 
herri horietako udal ordezkariek 
azken urteotan esandako, ados-
tutako eta erabakitako guz-
tiak bat-batean ezerez bihur-
tzea, baina praktikan hala da. 
Ke bihurtuko ote dira orain udal 
akordio horien ondorioz sortu-
tako zerbitzu, ekintza sozial eta 
herri-lanak? Larri ibili!

Antza, gure amesgaiztoak ez 
du amaierarik izango. Hainbeste 
urte, ahalegin, borroka eta al-
darrikapenen ondoren, oraindik 
gure hitza gaztelaniaren maku-
lurik gabe hutsaren hurrengoa 
dela entzun behar.

“Kontua zera da --esan 
zuen Humpty Dumptyk-  Agin-
tzen duena nor den, horixe da 
dena”.

Nire ustez, gurpil zoro hone-
tatik atera gaitzakeen bakarra 
erabakitzeko eskubidea gauza-
tzea da.

_bidea, argazkitan

“Argazki guztietatik bat aukeratu behar badut hau da, 
zalantzarik gabe. Makro bat. Argazkilaritza ikasten ari 
nintzenean egin nuen”

“Azken bolada honetan auto-erretratuekin esperimentatzen 
ari naiz. Pasa den urtean ateratako bat da hau”.

“Photoshop-ek ere eskaintza anitzak eskaintzen dituela argi 
dago: Abstrakzioaren ibilbidea”

Janire Usategui (Argazkilaria)  

“Kamara ona izatea 
ez da nahitaezkoa 
argazki on bat egiteko”
JANIRE USATEGUIk (Amurrio, 1985) argazkilari bezala 
egiten du lan. Aresketa Ikastolako argazki irakaslea da. 

ERREDAKZIOA I Txabi Alvarado Bañares

Diseinu grafikoa ikasi zenuen, 
baina argazkilaritzan finkatu 
zara.

Artearekin erlazionatutako 
kontuak betidanik gustatu izan 
zaizkit. Diseinu grafikoa egin nue-
nean zerbait plastikoagoa egin 
nezakeela ikusi nuen, baina ar-
gazkilaritzarekin lotura(1) handia 
zuela ohartu(2) nintzen. Gasteizen 
argazkilaritza ikasteko aukera 
zegoenez hor sartu nintzen.

Photoshop eta antzeko pro-
gramek zer egin dute, argazkila-
ritza hil edo eraldatu?

Eraldatu, erabat. Beste auke-
ra baten moduan ikusten dut nik. 
Alde batetik argazkilaritza “pu-
rua” dago, eta bestetik, “ikututa-
koa”. Bi arte ezberdin dira, elkar-
tzen diren bi arte. 

Eta zuk zein duzu nahiago?
Argazkilaritza purua, baina 

orain ordenagailuarekin lanean 
nabil ere. 

Zer da argazkigintza zuretzat, 
afizioa edo ofizioa?

Ikasten nabilenez ez dut nahiko 
nukeen adina(3) denbora argazki-
laritzari dedikatzeko. Pila bat na-
baritzen dut denbora falta. 

Argazkilaritza 
irakaslea zara, 
baina.

Bai, Amu-
rrioko Ares-
keta Ikas-
tolan nabil 
orain, ar-
gazkilari-
tza Esko-
laz Kan-

poko Ekintza moduan irakas-
ten. Ikasleak 13-15 urte bitarteko 
neska-mutilak dira. Oso gustura 
nago beraiekin. Duela bi urte hasi 
nintzen eta horretan nabil. 

Zure azken irudietako asko zu-
ri-beltzean ateratakoak dira. 

Hala da, bai. Koloreak ematen 
duen informazio asko ezkutatzen 
du zuri-beltzak, eta horrek ar-
gazkia modu dramatikoago ba-
tean gerturatzea(4) dakar. 

Batzuek diote kamara on bat 
izatea nahikoa dela argazki onak 
ateratzeko...

Askotan entzun dut hori, bai-
na hori kitarra on batek melodia 
onak jotzen dituela esatea beza-
lakoa da. Kamara on batekin pi-
xel asko izango dituzu, baina be-
gia jarri behar diozu nahitaez. Ba-
dago mugikorrarekin argazki in-
teresgarriak ateratzen dituen 
jendea ere. 

Hiztegi lagungarria 
Lotura(1), erlazio / Ohartu(2), 

konturatu / Adina(3), bezainbes-
te / Gerturatu(4),  hurbildu

_kultura

Txetxu Urkijo
ZINEMA

The Theory Of  
Everything

_kultur leihoa

Zuzendaria: James Marsh
Aktoreak: Eddie Redmayne, Feli-
city Jones, Charlie Cox...
Gidoilaria: Anthony McCarten
Iraupena: 123 minutu

Edorta Moreno
HISTORIALARIA

_Lurpetik
Goraintzi zuoi 

Ez nuke nahi nire lantzean behineko zutabe honek nolabaite-
ko asepsia historikoa alde batera uztea. Ezta, dibulgaziozko le-
rro sorta “serio” izatetik, literatur edo poesiazko txoko bat izate-
ra pasatzerik ere. Baina, gaurkoan, egunkari errespetagarri ho-
nek uzten didan izkinatxo hau barne-barnetik datorkidan gogoe-
ta batekin bete nahiko nuke. Deigarria da historialari nahiz adituek 
ez direnek, atzera begira jartzean pairatzen dugun miopia kroni-
koa, hainbat dozena dioptriadun betaurreko mardulenek ere sen-
datuko ez luketena. Historiaren hari luzean errege, jeneral, minis-
tro eta orotariko aberaskumeak ikusten ditugu, Nafarroako An-
tso III., Espartero, Wiston Churchill edo Alexandro Handiaz mintzo 
gara. Horien azpian, pertsonaia handiok eutsiz eta jasanez, egon-
dako milioika gizaseme izerditu eta odolduak gupidagabe ahaz-
ten ditugu. “Erroma bikain hura garaipen arkuz beterik nork altxa-
tu zituen?” galdetzen zuen erretorikoki Bertolt Brechtek bere oler-
kietako batean.

Gure eskualde honetako historia noren historia izan da? Noren 
historia behar du izan? Elexazarreko parajeetan duela bi mila urte 
burdina ustiatzen eta forjatzen jardun ziren esklaboen historia; 
mendeetan zehar euren ahalegin eta nekez Aiarako lurrak urezta-
tu eta zorutik garia ernarazi zuten laborariena; Urduñako amilde-
gien ertzean otsoaren beldurrez gau lanbrotsuak pasatu zituzten 
artzainena; Gaztelak Bilbora eta Bilbotik Gaztelara tonaka mer-
kantzia garraiatu zituzten zamariena; Andaluzia, Gaztela, Galizia 
nahiz Euskal Herritik bertatik etorrita, altzairuzko fabriketan euren 
bizitza isuri zuten langileen historia... Goraintzi zuoi.

ERREDAKZIOA I 
Edorta Moreno Martin
Anuntxi Aranak, Iparraldean 

erroturiko antropologo luiaon-
doarrak, saiakera liburua kalera-
tu du Elkar argitaletxearekin: “Hi-
lak gure artean”. 

Liburuan Aranak gizakien kul-
turaren baitan hildakoaren itzu-
leraren mitoa ikertzen du, herio-
tzaren oinazea ardatz hartuta. 
Luiaondoarrak azken lanean afe-
ra horrek hainbat herriren irudi-
menean izan duen eragin eta isla 
jorratu ditu. 

Idazlearen esanetan, bizien ari-
ma erratuen figura mitologikoak 
antzekotasun nabarmenak ditu 
kultura ezberdinetan. Mitologiako 
beste hainbat pertsonai ere islatu 
ditu bere azken liburuan: lamiak, 
basajaunak, inauterietako hainbat 
mozorrak, Zanpantzarrak, Olen-
tzero... Durangoko Azokan Argi-
zaiola Saria jaso zuen Aranak.

Anuntxi Aranak 
liburu berria 
plazaratu du: 
“Hilak gure artean”

Aste honetan gomendatu 
behar dizuedan pelikulak, “The 
Theory Of Everything” (2014) 
delakoak, Stephen Hawking fisi-
ko ospetsu eta bere estraineko 
emaztearen arteko harremana 
kontatzen du. Berezia da kontua, 
oinarri gisa harturiko liburua Jane 
Hawkingek idatzia baita. 

Zinta klasiko bezain eder ho-
nek dioen moduan, ezin da jakin 
non agertuko den eta zein izan-
go den aurrera eramango gai-
tuen hurrengo urratsa. Zientzia-
ren munduaz ari da, noski, baina 
nire ustetan bizitzaren edozein ar-
lotan aplika daitekeen maxima da.

James Marsh britainiarra dugu 
lan honen zuzendaria. Pelikulak 
zuzentzeaz gain, dokumentalak 
ere gidatu ditu. Are gehiago, orain 
arteko bere lanik entzutetsuenak, 
“Man On Wire” (2008) dokumen-
talak, Oscar saria eman zion. Tan-
kera honetako lanetan, jakina, ak-
toreen jardunak garrantzi izuga-
rria du. Zinta honetako bikote pro-
tagonistaren lana txapela ken-
tzeko modukoa da. Aipagarria 
da Eddie Redmaynek, Hawking 
gorpuzten duen aktore ingele-
sak, lortzen duen karakterizazioa.  

Pelikularen atal batean honako 
baieztapen hau entzuten da: gi-
zakion ahaleginak ez lukeela mu-
garik eduki beharko. Baieztapen 
sakona iruditu zait, zer pentsatua 
ematen duena. Etikoki guztiz zu-
zena den eztabaida daitekeen ho-
rietakoa, duda barik. 

Filma datorren martxoaren 29 
eta 30ean eskainiko dute Amu-
rrioko Antzokian.

Urrezko Guk Saria jaso dute 
Amurrioko Jaietako Euskotarrak, 
Trot Art, El Boli, Dantza Lagunak 
eta Herriarenak koadrilek. Amu-
rrio Antzokian eginiko ekitaldian 
banatu dute saria, jaietan egin du-
ten ibilbide eta lanaren aitorpen(1) 
gisa. 

Urte berezia izango da aurten-
goa Amurrioko koadrilentzako, 
Trot-Art eta Euskotarrak taldeek 
50 urte beteko baitituzte. Euskota-
rrak taldeko kide izandako Txotxe 
Plazak liburu bat idatzi du, bi koa-
drila horien sorrera garaiko egoe-
ra azaltzeko. 

1966ean izan zen Amurrioko 
Koadrilen arteko lehenbiziko lehia-
keta. “Los Intocables, El Follon, 
Trot-Art eta Euskotarrak koadrilak 
aurkeztu ginen”, oroitu du Plazak. 

Frankismo garaiak izan arren, 
Euskotarrakeko kideak adierazi 
du Koadrilak izan zirela erregime-
naren aurkako aldarrikapena(2) egi-
teko gunea(3), besteak beste: “Argi 
geneukan euskaltzaletasuna alda-
rrikatu nahi genuela”.

Garai hartako koadriletatik, bai-
na, Trot-Art eta Euskotarrak izan  
dira gaur egun arte mantendu di-
ren bakarrak. Bidean, baina, Dan-

tza Lagunak, El Boli eta Herriare-
nak batu zaizkie. 

Apirilaren 18an, jaia
Euskotarrak taldeko kideek 

adierazi dute apirilaren 18rako 
egun osoko festa prestatzen dabil-
tzala, mende erdiko ibilbidea egin 
dutela ospatzeko.   

Amurrio Antzokian egindako ekitaldian banatu zieten Jaietako Koadrilei “Urrezko Guk Saria”.  Argazkia: Zuriñe Alava

ERREDAKZIOA I 

Amurrioko Jaietako koadrilek jaso 
dute “Urrezko Guk Saria”

Hiztegi lagungarria 
Aitorpen(1),  errekonozimendu / Al-

darrikapena(2), errebeindikazioa / Gu-
nea(3), espazioa 

Aimara Antzerki Taldeak antzer-
ki laburreko lehen jardunaldia an-
tolatu du Amurrioko Kultur Etxean 
martxoaren 28rako. Lau antzez-
lan laburrez osaturiko emanal-
dia prestatu dute. 19:00etatik 
22:00ak arte hiru aldiz errepika-
tuko dute emanaldia, tarteetan 
Urrigan folk taldea arituko delarik.

Aimara Antzerki Taldeak Bilbao 
Café Bar Antzerki Saria eskuratu 
duen “La esquela” antzezlana aur-
keztuko du Jardunaldietan. Horrez 
gain, Leyre Berrocal aktore amu-

rrioarrak Izaskun Barrosorekin ba-
tera urte hasieran Bilbon aurkez-
tu zuen “Diez” antzezlana eskaini-
ko du. 

Programako beste bi lanak Itziar 
Lazkano eta Diego Perez aktoreen 
“Buenas noches madre” eta Javier 
Liñera eta Peñi Leónek idatzi zein 
antzeztutako “Suicidio en 15 minu-
tos” izango dira.

Emanaldi bakoitza osatzen du-
ten lau saioak ikusteko sarrerak 
salgai daude dagoeneko Kultur 
Etxean 8 euroren truke.

Aimara antzerki taldeko kideek “La esquela” lana aurkeztuko dute. /Aimara

ERREDAKZIOA I Aitor Fernandez de Pinedo

Antzerki laburreko  
Jardunaldia egingo du 
Aimara Taldeak 28an

_kirola
MENDI-LASTERKETAK 

Ez dira urte asko pasa menditik 
norbait korrika ikustea oso gauza 
arrarotzat hartzen zenetik. Mendi-
zale gehienok harriduraz begiratzen 
genien lasterkariei, eta kasu gutxi ba-
tzuetan baita mespretxu puntu bate-
kin ere. Baina hori errotik aldatu da 
azken urteotan, korrika egiteko ohi-
turak orokorrean goraldia izan baitu. 
Eta, ingelesezko “trail running” ize-
naz ezagutzen den diziplinak, hau da, 
mendian korrika egiteak, hazkunde 
esponentziala izan du mundu zaba-
lean. Euskal Herrian, kirolarekiko za-
letasuna eta batez ere mendiarekiko 
lotura dela-eta, fenomeno hori ika-
ragarria izan da. Aiaraldea, jakina, ez 
da salbuespena izan.

Goraldi horren altzoan sortu zen 
gurean Amurrio Trail Taldea 2011n. 
Gaizka Barañano ‘Txapel’ ordurako 
bazebilen buru belarri sartuta men-
diko lasterketetan, eta bera izan zen 
taldearen bultzatzaileetako bat. Txa-
pelek azaltzen duenez, “korrikalari 
batzuk geunden Amurrion menditik 
entrenatzen eta lasterketetan parte 
hartzen, eta taldetxo bat elkartzen 
hasi ginen”. Hasieran jende gutxi batu 
baziren ere, egun, lau urte pasa eta 
gero, taldean 61 lagun daude. Ikus-
ten denez, denbora gutxian asko izan 
da taldera apuntatzera animatu den 
jendea. “Gehienak Amurrio eta ingu-
rukoak gara, baina badago Madrile-
ko edo Asturiaseko kideren bat ere”, 
gehitu du Txapelek. Ateak denontza-
ko zabalik dituzte.

Perfil zabala, lehia estua
Kirol hau praktikatzen dutenen 

perfila askotarikoa da, Amurrio Trail 
Taldeko kideen arabera:  gazteak, hel-
duak, emakumeak, gizonak… Badi-
ra euren artean betidanik mendiza-
le izandakoak edo atletismotik da-
tozen lagunak; baina badira bestela-
ko kirol batzuetan ibilitako asko ere.  
Asier Vivanco amurriarra, esatera-
ko, saskibaloian aritutakoa da hainbat 
urtez: “Aita izan nintzenean hasi nin-
tzen mendian korrika egiten eta kon-
turatu nintzen oso polita dela. Gaine-
ra erronka zaila da eta betetzeak sa-
tisfakzio handia ematen du”.

 Miriam Alava, berriz, taldeko gaz-
teenetako bat da eta gimnasia errit-
mikoaren mundutik dator: “Iaz Erre-
teseko lasterketa ikusi, gustatu egin 
zitzaidan. Mendia eta paisaiak asko 
gustatzen zaizkidanez, kirol honetan 
hasi naiz”.

Izan ere, taldeko kideek ondo azal-
tzen dutenez, Aiaraldea inguru ezin 

egokiagoa da menditik lasterka ibil-
tzeko eta naturaz gozatzeko. Hain zu-
zen ere hori eman nahi du ezagutzera 
Amurrio Trail Taldeak. Txapelen esa-
netan kristoren lekuak daude traila 
egiteko, “ezberdinak eta egokiak ki-
rola praktikatzeko”. Esaterako, Ba-
bio ingurua irteera laburrak egiteko 
oso aproposa da. “Bestalde, Gorobel 
eta Gorbeialdea ere bertan ditugu”. 

Babio mendiak zalantza barik aipa-
men berezia behar du Amurrio Trai-
lez ari garenean. Amurriarrek mai-
tasun berezia diote mendi horri, eta 
taldekideen artean desafioka dabil-
tza atsedenik gabe nork zeinek gehia-
gotan igo. Zortzi zen errekorra eta iaz 
bederatzi aldiz bertaratzeko marka-
rekin igo zuten langa Asier Vivancok 
eta Dani Martínezek.

Aiaraldea, leku egokia
Oso inguru egokia da Aiaraldea en-

trenatzeko eta lasterketak egiteko. 
Hain zuzen ere, taldearen hitzordu 
inportanteenetako bat da ekainean 
Amurrion antolatzen duten laster-
keta. Aurten ekainaren 21ean jokatu-
ko da. “Federazioaren Euskal Kopa-
rako baliagarria izango da eta, beraz, 
parte-hartze handia espero dugu”, 
azaldu du Asier Vivancok.  

Aitziber Etxebarria taldekideak hiru 
urtetan hartu du parte lasterketan 
eta “oso gustura” dabilela dio; “beti to-
patzen duzu inguruko jendea anima-

tzen eta oso ondo pasatzen dugu”.
Taldean, esan bezala, maila eta 

perfil askotako kirolariak daude, eta 
bakoitzak bere egutegia eta erron-
kak ditu. Batzuek apalagoak, eta bes-
te batzuek maila handiagokoak. Gaiz-
ka Barañano, adibidez, Euskal Herriko 
Ultratrail txapelduna da eta aurten 
mendi lasterketen euskal selekzioan 
arituko da. Espainiako txapelke-
tan parte hartzea da bere helburu 
nagusia, eta horrez gain Goierriko 
Ehun Miliak lasterketan eta Iparral-
dean 100 km-ko beste proba batean 
egon nahi du. 

Ez da distantzia luzeko lasterke-
tetan aritzen den taldekide bakarra; 
Ivan Garcíak, adibidez, iazko “Hiru 
Handiak” proba ospetsua oso den-
bora onarekin amaitu zuen. Bere ilu-
sioa noizbait Chamonixera joatea da, 
distantzia luzeko munduko probarik 
ospetsuenean parte hartzeko: Ultra 
Trail du Mont Blanc-en. 

Euskal Herriko eta munduko egu-
tegiko hitzordu inportantenean ere 
egongo da aurten Amurrio Trail, Mi-
kel Letonak Zegama-Aizkorri mara-
toiko irteera-puntuan egoteko txar-
tela lortu du eta.

BIDEOA: Trail tal-
deari buruzko bi-
deo-erreportajea web
-gunean ikusgai

Amurrioko Trail Taldea: Lau urte mendi 
lasterketetan trebatzen eta lehiatzen
Lau urte asko ez diren arren, oparoa da Amurrioko Trail Taldeko kideek denbora horretan egin duten 
ibilbidea. Mendian ibiltzeko zaletasuna zuten lau lagunen arteko egitasmoa izatetik 61 kirolariren arteko 
sare izatera pasa da. 

Euskal Kopako 
proba izango 
da aurten 
Amurrioko Trail 
Txapelketa. 
Ekainaren 21ean 
jokatuko da

Oso perfil 
anitzetako 
kirolariek parte 
hartzen dute 
taldean

Hiztegi lagungarria 

Aitziber Etxebarria
Amurrio Trail Taldea

“Ni beti ibili izan naiz 
mendian eta korrika 
egitea gustatzen zait. 
Primerakoa da biak 
batzea kirol batean”

Miriam Alava
Amurrio Trail Taldea

“Gimnasia erritmikoa 
egitetik nator ni. Paisaiak 
gustatzen zaizkit 
bereziki, eta oso ondo 
pasatzen dut mendian”

Gaizka Barañano
Amurrio Trail Taldea

“Hemen Aiaraldean leku 
oso egokiak daude bai 
entrenatzeko eta baita 
lasterketak egiteko ere”

ERREDAKZIOA I    I Xabi Zalbide 

Apirilaren 12an orientazio las-
terketa gauzatuko dute Delikan, 
Club de Orientación Bideak (COBI) 
antolaturik. Orientazio lasterke-
ta “rogaine” izeneko modalitate 
barruan dago sailkatuta. Ohikoa 
baino luzeagoa izango da. Partai-
deek, ordea, libreki balizak nahi 
dituzten hurrenkeran jarraitzeko 
aukera izango dute, euren estra-
tegia propioa erabiliz.

Bi ibilbide ezberdin egongo 
dira: herrikoia eta aurreratua. 
Ibilbide herrikoiak 7 kilometro-
ko luzera izango du, bataz beste. 
Aurreratuak, aldiz, 18 kilometro 
elkartuko ditu eta 850 metrota-
ko desnibela izango du.

Lasterketa goizeko 10:00etan 
abiatuko da. Mapak, berriz, hasi 
baino 5 minutu lehenago bana-
tuko dira. Antolatzaileen iritziz, 
modalitate aurreratuko denbo-
rarik onenak bi ordu t’erdi ingu-
rukoak izango dira.

Izena emateko epea, zabalik
Izena emateko epea zabalik da 

dagoeneko, eta apirilaren 9an 
itxiko da. Parte-hartzaileek ba-
naka, binaka zein hirunaka egin 
dezakete lasterketa. Izena ema-
teak 6 euro balio du COBIko ki-
deentzat, eta 8 euro gainontze-
koentzat.

_kirola
MENDI LASTERKETA:
III. Burdin Hesia Mendi 
Lasterketan izena 
emateko epea, ekainak 
22 arte zabalik

 Ekainaren 24an egingo da Burdin 
Hesia Mendi Lasterketaren III. edi-
zioa. Aurrekoetan bezala, aurten 
ere Bilbotik aterako da, Laudioko 
Lamuza Parkean bukatzeko. Korri-
kalariek 25 kilometro egin behar-
ko dituzte Guda Zibilean burdinez-
ko gerrikoa osatzen zuten mendien 
artetik. 

ORIENTAZIOA:
Orientazio 
lasterketa egingo 
dute apirilaren 
12an Delikan

ATLETISMOA:
Laudioko bi atletek 
Espainiako Txapelketara 
ez joateko plantoan hartu 
dute parte

Euskadiko Kros taldeko Itxaso 
Escondrillas eta Ibone Sanchez at-
leta laudioarrek Espainiako Txa-
pelketarari uko egin diote. Plan-
toaren bidez Madrilgo kirolari ba-
tek Espainiako Txapelketan lehia-
tzeko Euskadi eremuko taldeetan 
fitxa egin duela salatu nahi izan 
dute.

MENDI LASTERKETAK:
Ekainaren 20an izango 
den III. Ilunabarra 
erronkan izena emateko 
epea zabaldu dute

Ilunabarra erronkan izena emate-
ko epea ireki du Kuskumendi Men-
di Bizikleta Taldeak. Ekainaren 20an 
izango da proba, Amurrioko Herri-
ko Plazatik abiatuta, 16:30ean. Izen 
ematea 18 eurokoa izango da fede-
ratuentzat eta 20 eurokoa federatu 
gabekoentzat. Apukosport.com web
-gunean eman daiteke izena.

Otsailaren 28an eman zitzaion 
hasiera Amurrion XXVI. Aiara-
ko Birari. Lau larunbat jarraitue-
tan jokatu da aurtengo edizioa. 
Amurrio, Laudio, Artziniega eta 
Kexaa-Murga herrietako etapak  
egon dira tartean. Ibilbide go-
rabeheratsuak definitu du Bira. 
Baita Artziniegako lasterketaren 
amaiera aldapatsuak ere, eta eta-
petako, mendateetako eta tarteko 
helmugetako(1) bonifikazioek, sail-
kapen nagusiari begira ezinbeste-
ko indarra hartu dute.

Partaidetzari dagokionez, Biz-
kaiko eta Kantabriako neska mu-
tilak izan ditugu, Arabakoekin ba-
tera. Hauen artean aipagarria, 
Luyando Opticos-Talleres Gan-
zedo-Lezamauto Aiarako talde-
ko gazteak.

Etapaz-etapa
Amurrioko lehenengoko eta-

pan Zaraobeko gaina lau aldiz 
pasa behar izan zuten, baina ho-
nek ez zuen tropela hausterik lor-
tu. Itzulian zehar abiadura bizian 
ibili arren, eta aldapetan indar-
tsuenek aurrera egitea lortu zu-
ten arren, sprintean jokatu zuten 
garaipena Amurrioko kaleetan 30 
txirrindulari inguruko taldeak. Jo-
seba Otaola Amurrioarra izan zen 
garaile. Otaolaren lidergoaz gain, 
Mendiko sailkapeneko lehen pos-
tua ere Aiarako Txirrindulari elkar-
tearentzat izatea lortu zuen Asier 
Elorzak.

Laudioko etapak ematen zuen 
guztietan errazena baina talde txi-
ki bat ailegatu zen garaipenaga-
tik lehiatzeko moduan. “The Bath-
co” taldeko David Piñerak tropela-
ri minutu baten inguruko abantaila 
atera zion aurreneko kilometroe-
tan. Alabaina(2), Arespalditzako 
aldapetara heldu baino lehena-
go harrapatu zuen taldeak. Ber-
tan, Mendiko sarirako puntuak jo-
koan, hamar laguneko talde batek 
alde egin zuen, helmugara heldu 

arte. Oraingoan ere, Otaola lide-
rrak, bere abiadura erakutsi eta 
helmugan besoak altxatu zituen, 
lidergoa sendotuz. 

Artziniegako etapan, Oier Laz-
kanok ez zuen azkenengo aldapa 
laburrera itxaron. Etapa irabazlea 
izan zen Betanzosekin batera. Ga-
rabilako aldapak baino lehenago jo 
zuen aurrera lider berriak,  helmu-
garako 5km  falta zirenean, Otao-
lak espero ez zuen erasoa behin/
betiko bihurtu zuelarik. 

Kexaa-Murgako azkeneko eta-
pan, liderrak ondo lotu zuen etapa 
eta Sailkapen nagusirako borroka-
rik ez zen izan. ‘Autocars Sagales’ 
Kataluniar taldearen erakustaldia 
ikusteko baino ez zuen balio izan, 
Murgara eskutik helduta ailega-
tu bai ziren Martell eta Brustenga.

AIARAKO BIRA 2015

Eskualdeko txirrindularien sasoi ona agerian, 
Oier Lazkano garaile izan den Aiarako Biran

Iñaki Isasi

Azken etapa ere euritan egin zuten txirrindulariek.  Argazkia: Zuriñe Alava

ERREDAKZIOA I
Aimar Gutierrez    

ETAPEN IRABAZLEAK
1º ETAPA 
Joseba Otaola.  Luyando 
Opticos-Ganzedo-Lezamauto

2. ETAPA
Joseba Otaola.  Luyando 
Opticos-Ganzedo-Lezamauto

3.ETAPA
Erik Betanzos. 
Autonervion-Renault

4. ETAPA
Ivan Martell. 
Autocars Sagales 

SAILKAPEN NAGUSIA
1. Oier Lazkano. 
Zirauna-Iturribero.

2. Joseba Otaola.Luyando 
Opticos-Ganzedo-Lezamauto

3. Erik Betanzos. 
Autonervion-Renault

MENDIKO SAILKAPENA: 
Jon Barrenetxea. 
Gastronomia Baska-Avia

TARTEKO HELMUGAK: 
David Piñera. The BathcoHelmuga(1), meta / Alabaina(2), 

hala eta guztiz ere

Hiztegi lagungarria 

ARNASKETA FISIOTERAPIA
MASAILEZUR DISFUNTZIOA

POSTURA OROKORRETAKO BERREZIKETA 
MUSKULU ETA LOTAILUEN LESIOAK

BULARREKO KOLIKOAK

Gernika plaza, 8 baxua
URDUÑA (Bizkaia)

T. 945 71 28 31
M. 695 83 17 86

_Herriko plaza

_denborapasak

EZKER-ESKUIN
1. Talaia, ingurune zabala ikusteko leku egokia. 2. Berez. Euskal fonema. 3. Basati, ez otzan. 

Zatirik falta ez zaiola. 4. Zilarraren ikur kimikoa da. Lerroaren formako. 5. Ezkor, pesimista. Bokal 
biribila. 6. Unean ..., momentuko. Presio unitatea. 7. Done, Kristau erlijioko santu bat aipatzean 
aurretik ezartzen zaion hitz. Kanariar irletako sumendi garaiena. 8. Tona, labur-labur adierazita. 
Kontzeptua. 9. Triangelu zuzena irudikatzen duten tresnak. 

GOITIK-BEHERA
1. Gora! Iritzi, aburu. 2. Ez da arrotza. Sufrea balio du. 3. Biluzi, gabe. Andeetako biztanleen txirula 
tradizionala, zazpi zulo dituena; pluralean eman ezazu. 4. Zatiak, parteak. Dauka. 5. Britainiarrek 
5ak aldera edan ohi duten egoskin mota. Jauzia, saltoa. 6. Atmosferako geruza. EAJ alderdiko 
gaztetxoen elkarte. 7. Potasioaren ikur kimikoa. Europako ekialdeko estatu bateko biztanle. 8. 
Arnas ezak hila. Auhena, deiadarra, deitorea. 9. Pluralean, aza mota, hura bezala jateko ona.

SOLUZIOAK

Sudoku, hitz-gurutzatu 
eta hitz gezidunen 
soluzioak web-gunean 
ikusgai: 
http://www.
aiaraldea.eus/users/
denborapasak

_agurrak  

Maialen
Gure printzesak 7 urte beteko 

ditu. Zorionak Maialen eta amatxu! 
Egun berean jaio behar...

Familia

Lierni
Geure printzesak 7 urte bete ditu! 

Zorionak Lierni maitia! Asko maite 
zaitugu hirurok!!! 

Aita, ama eta Sugoi

Karlota
Koadrilako txikiena zara, baina 

bihotz handiena duena... 18 bela-
rri tiroi eta milaka zorion zuretzat!

 Lagunak

@
_BIDALI ZUREA! 

Idatzi zure mezua eta bidali 
argazkia  agurrak@aiaraldea.eus
helbidera apirilaren 10a baino lehen.

Nerea
Zorionak Nerea! Jaso muxu bat 

zure gurasoen partez! Ondo pasa 
dezazula!

Gurasoak

GALTZAGORRIAK
02.19-03.20
Behin batean,herrian erromeria 
zan, hantxe ezagutu zenuen mu-
til bat plazan...lotsak ez dizu mo-
mentuetaz gozatzen uzten, zure 
buruarengan ziurtasuna lantzen 
ikasi beharko zenuke. Ziurtasun 
hori ere erakargarria da, ikusi-
ko duzu!

LAMIA
04.21 - 05.20
Norberaren bizitza norberare-
na da. Ez itzazu zure lorpenak eta 
zure gaitzak besteekin konpara-
tu. Askoren mina tontoen atse-
gina, zure arazoetan galdu eza-
zu denbora eta besteenak ahaztu 
itzazu, zure burua hobetzen ba-
duzu lana.

BASANDERE
06.21 - 07.20
Exijentzia maila jaisten ikasi 
beharko zenuke. Mundu guztiari 
perfekzio maila bat eskatzen dio-
zu, baina besteen burua aldatzen 
saiatu beharrean zergatik ez zu-
rea kritikatu? Perfekzioa amets 
bat besterik ez da, ahaztu lehen-
bailehen.

JENTILAK
08.22 - 09.22
Dirua da zuretzat 
garrantzitsuena, bizitzeko 
ematen dizun bitartean ez 
iezaiozu hainbeste arretarik jarri, 
oinarrizkoena ahazten hasi zara, 
zure baloreak diruaren aurretik 
joan behar dute. Sosa duenak 
kontatu, poza duenak kantatu!

MARI
10.23 - 11.22
Ez sinistu esaten duten guztia, 
errealitateak beti argia ikusten du. 
Ez gezurrik esan, besteek ez bai-
tituzte itxurakeriak gustuko. Ezin 
zara izan ez zarena, maite ezazu 
daukazuna, besteek bitartean esan 
dezatela nahi dutena!

SUGAAR
12.20 - 01.19
Oporrak gertu ditugula, zergatik 
ez deskonektatzen saiatu? Espe-
rientzia ezberdinek zure mundua 
eraikitzen dute, kultura anitzek ja-
kintasuna handitzeaz gain. 

TARTALO
01.20 - 02.18
Hitz politak gustoko dituzu...
Inoiz ausartuko zara zu hitz polit 
horiek esaten?
Ingurukoek zu zoriontsu izateko 
egiten dituzten ahaleginak kon-
tuan hartu beharrekoak dira, 
itzuli iezaiezu zoriontasun pittin 
hori, eskertuko dizute eta!

HERENSUGE
03.21-04.20
Gurasoek beti arrazoia daukate-
la irakatsi digute, horrela ez den 
arren.” Nik esaten dudalako” 
esan beharrean, zergatia bilatu 
eta arrazoia ez ízatekotan saia 
gaitezen barkamena eskatzen, 
elkarrengandik asko ikas deza-
kegula ohar daitezen.

BASAJAUN
05.21 - 06.20
Kexati jaio eta kexati jarraitzen 
duzu. Zure lana besteek egiten 
badute ere kexak entzun 
behar dituzte. Nekatuta 
dituzu ingurukoak eta zure 
alferkeriagatik egiten duten 
esfortzuagatik, etorkizunean ez 
dute zurekin kontatuko.

GAUEKOAK
07.21 - 08.21
Pertsona berarekin denbora 
asko ematen dugunean 
pazientzia berehala galtzen 
dugu. Aldez aurretik saia 
gaitezen pertsona horrekin 
hainbat denbora pasatzera 
bultzatu gaituena gogoan 
izaten. 

AKERBELTZ
09.23 - 10.22
Tristea dela bizitza? Eguraldia 
aitzakiatzat erabilita etxetik 
mugitzen ez zarenean esaten 
duzu hori. Lehiotik begiratu eta 
hausnartu, ez al duzu ikusten 
ez zarela sofatik mugitzen? 
Egunak pasatzen doaz, mugitu!

ZIRIPOT
11.23 - 12.20
Lagunak lagunak dira beti, lagun 
gehiago ala gutxiago izateak 
ez dio axola, ez da lehiaketa ba. 
Hobe da gutxi izanda eurek es-
kaintzen dizutenaz gozatzea. 

_horoskopoa

03.28
LARUNBATA
08:00 LAUDIO
MENDI IBILALDIA
Elomendi mendira
Laudio Institutua

09:00 AMURRIO
KORRIKA KULTURALA
Babiora igoera

11:00 LAUDIO
ELIKAGAI BILKETA 
No Me Olvides elkarteak 
deituta
Eroski eta Berriak

13:30 URDUÑA
EUSKARAREN ASTEA
Euskal Kantu herrikoiak
Foru Plaza

17:00 ARTZINIEGA
ELKARTASUN AZOKA
Txakurren azoka
Frontoia

18:00 LAUDIO
AIARALDEAN LAN
BIZI ETA IKASI
Hitzaldiak eta kontzertuak
Gaztetxea

19:00 ARRANKUDIAGA
KORRIKA
Bokatak eta poteoa
Gizarte-Etxea

19:00 AMURRIO
ANTZERKI 
LABURRA 
Aimara antzerki taldeak 
antolaturik
Kultur Etxea

_irakurlearen txokoa

www.etxaurre.com 

PISUA SALGAI OKONDON
Prezioa: 134.000 €
90 m2, logela 3, bainugela 2, sukaldea 
balkoiarekin, igogailua, trastelekua, garajea, 
Babes Ofizialeko Etxebizitza.
Erref.: 167.567
PISUA SALGAI ARETAN
Prezioa: 95.000 €
56 m2, logela 2, bainugela, balkoia, 
eraberritua, kanpoaldera, trastelekua, 
negoziagarria.
Erref.: 167.576
PISUA SALGAI ARTZINIEGAN
Prezioa: 129.000 €
90 m2, logela 3, bainugela 2, egongela, 
sukaldea balkoiarekin, altzariz hornitua, 
igogailua, negoziagarria.
 Erref.: 167.548
ATXEKITAKO ETXEA LAUDION
Prezioa: kontsultatzeke
150 m2, logela 4, bainugela 2, 20 m2–ko 
egongela, komuna, balkoia, altzariz hornitua, 
garaje itxia.
Erref.: 167.585
PISUA SALGAI LAUDION
Prezioa: kontsultatzeke
75 m2, logela 3, bainugela, sukaldea 
balkoiarekin, egongela zabala, eraberritzeko, 
trastelekua, igogailua, herrigunean.
Erref.: 167.597 

_agenda
20:30 LAUDIO
KONTZERTUA
Andere abesbatza
Eliza

21:30 LAUDIO
KONTZERTUA
Band Jovi
Sorgin Taberan (10 €)

22:00 LAUDIO
KONTZERTUA
La Leñera
Drumgorri Aretoa (10 €)

03.29
IGANDEA
18:00 LAUDIO
ANTZERKIA
Mamma mia
Lanbide Heziketa Eskola
19:00 LAUDIO
KONTZERTUA
Musika Bandako Aste 
Santuko emanaldia 
Eliza
20:00 LAUDIO
KONTZERTUA
High, Diswar, Ancient 
Emblem 
Orbeko Etxea (3 €)

03.30
ASTELEHENA
18:00 LUIAONDO
MARTXOAK 8
Bulimiaren inguruko 
hitzaldia
Gizarte Etxea

03.31
ASTEARTEA
10:00 ARESPALDITZA
UMEENTZAKO IKASTAROA
Sukaldaritza
Ludoteka

17:00 LUIAONDO
NAGUSIENTZAKO 
MINTEGIAK
Ohitura osasuntsuak
Gizarte Etxea

19:00 LAUDIO
HITZALDIA
Frackingaren egungo 
egoera
Erabilera anitzeko aretoa

_ezin galdu

03.27 OSTIRALA

“LABUR BIRA” AIARAKO 
UDALETXEA, 8 PELIKULA 
LABURREN EMANALDIA ETA 
ZUZENDARIEKIN SOLASALDIA 
19:30ean doan

03.28 LARUNBATA

“CAMINO A CASA” LAUDIOKO 
LANBIDE HEZIKETA ESKOLA 
17:30ean  eta 20:00etan (3 €)

03.29 IGANDEA

“EL LIBRO DE LA VIDA” 
AMURRIO ANTZOKIA 17:30ean 
(3,60 €) 

“LA TEORIA DEL TODO” 
AMURRIO ANTZOKIA 19:30ean 
(4,80 €)

03.30 ASTELEHENA

“LA TEORIA DEL TODO” 
AMURRIO ANTZOKIA 20:00etan 
(3,60 €)

04.04 LARUNBATA
“FUERZA MAYOR” LAUDIOKO 
LANBIDE HEZIKETA ESKOLA 
17:30ean eta 20:00etan (3 €)

04.11 IGANDEA
“HOME” AMURRIO ANTZOKIA 
17:30ean (3,60 €)

“50 SOMBRAS DE GREY” 
AMURRIO ANTZOKIA 19:30ean 
(4,80 €)

04.12 ASTELEHENA
“HOME” AMURRIO ANTZOKIA 
17:30ean (3,60 €)

“50 SOMBRAS DE GREY” 
AMURRIO ANTZOKIA 19:30ean 
(4,80 €)

04.13 ASTEARTEA
“50 SOMBRAS DE GREY” 
AMURRIO ANTZOKIA 
20:00etan (3,60 €)

ZINEMA03.26
OSTEGUNA
11:30 AMURRIO
MOBILIZAZIOA
Herri Eskolak
Zaraobe Institutua

15:30 LAUDIO
KORRIKA TXIKIA
Leziagako bidegurutzea

17:00 URDUÑA
IPUIN KONTALARIA
Munduko globoak
Liburutegia

18:00 AMURRIO
HITZALDIA
Toti Martinez de Lezea, 
ume eta nagusientzako 
solasaldiak egingo ditu
Liburutegia

19:00 URDUÑA
LIBURU AURKEZPENA
Drogas, capitalismo y 
movimientos radicales
Gaztetxea

19:00 LAUDIO
HITZALDIA
Ekonomian aukera berriak, 
Antxon Borja
Erabilera Anitzeko Aretoa

20:00 AMURRIO
KORRIKA KULTURALA
Nafarroa Kantu Taldea
Plaza

03.27
OSTIRALA
10:00 LAUDIO
DOLUMIN BARIKUA
Aldai Plazan

11:00 LAUDIO
ELIKAGAI BILKETA 
No Me Olvides elkarteak 
deituta
Eroski eta Berriak

12:00 OROZKO
KORRIKA TXIKIA
Eskola

15:00 AIARA
KORRIKA TXIKIA
Etxaurren Ikastola

15:15 AMURRIO
KORRIKA TXIKIA
Gasolindegia

18:00 LAUDIO
KORRIKA KULTURALA
Gailetak egiten ikasteko 
tailerra
Basalarrina

18:00 AMURRIO
MAHAI INGURUA
Amurrio Guk Bai antolatuta 
Pedro Lobato, Javi García 
eta Josu San Pedro
Boriñaur 2

19:00 URDUÑA
KONTZERTUA
Los Parasitos eta DJak
Gaztetxea

19:00 ARTZINIEGA
MAHAI INGURUA
Osasun-harremanak: 
gaixoak eta profesionalak
Etnografia Museoa

19:00 LAUDIO
DOLUMIN BARIKUA 
Kantu Jira
Herriko Plaza

20:00 LAUDIO
MOBILIZAZIOA
Azken ostiral, euskal 
preso politikoen alde
Lamuza Plaza

23:00 LAUDIO
KONTZERTUA
Akerbeltz
Sorgin Taberna

DOLUMIN BARIKUA: Ohiturari jarraituta abereak eta tokiko ekoizleak 
aterako dira kalera ostiralean. Jaia, hala ere egun osoan luzatuko da, 
tabernek eta elkarteek hartuko baitute lekukoa Dolumin Barikuko 
azoka bukatzen denean.

KORRIKAREN AMAIERA BILBON: Hainbat herri eta Aiaraldea ere 
zeharkatu ostean martxoaren 29an bukatuko da Korrikako 19. edizioa. 
Bilboko Areatzan izango da hitzordua lekukoak gordetzen duen mezua 
ezagutzeko. Gero jaiak beteko ditu Bilboko kaleak.

KORRIKA TXIKIA

03.27 OSTIRALA
ARRANKUDIAGA-ZOLLO

14:30 Korrika Txikia.
16:30 Txokolatea Gizarte 
-Etxean.
17:00 DJ Xaibor plazan.
21:00 Afaria Gizarte-Etxean.

Larunbatean Arrankudiaga 
eta Zolloko eragileek Ugao eta 
Zeberio artean egingo dituzten 
euren kilometroak. Hitzordua 
19:00etan Gizarte-etxean da

MODA DESFILEA

03.28 LARUNBATA
AMURRIO
18:00 Apymca elkarteak 
antolaturik, euro bat 
balioko du sarrerak.

Izarrak

P  olita da ikustea nola 
behin idatzita, eta bi al-
diz pentsatuta buruan 
bueltaka genituen ideia 

guztiak mutu geratzen diren. 
Munduari argiztapena ekartzeko 
enkargua bagenu bezala. Agian 
esanahirik gabeko hitzak dira 
daukagun gauza bakarra.

Erraza da planeta-sistema 
sortzea, gure burua erdigune-
ko izar izendatuz. Garena baldin-
tzatzen duen gauza bakarra inori 
ikusten utziko ez diogun nukleo-
ko indarren gatazka balitz be-
zala. Nork ez du bere argia sor-
tu nahi, bere barnea erretzearen 
truke bada ere? Eta inguruan da-
biltzan garrantzirik gabeko astro 
txikiek gure handitasunetik iris-
ten zaien hori islatu dezatela! 

Unibertso osoaren histo-
ria egutegi batean kokatuko ba-
genu urtea Big Bangarekin hasi 
eta hau irakurtzen ari zaren mo-
mentuarekin agurtuz, gizakia-

ren historiak azken 21 segundu 
hartuko lituzke. Pertsona ba-
koitzari, bataz beste, 0,15 se-
gundu dagozkio. Denbora gu-
txiegi da izar bat izan ahal izate-
ko. Haien burua izartzat duten 
planetak gara, planetak kasurik 
onenean. Ez dugu argi propiorik 
izango, baina bai dirdira izateko 
modu propio bat. Ekar ditzagun 
oinak lurrera.

  Aimar Gutierrez

Gurutzea eramatea zer da, sa-
krifizioa ala ohorea?

Denetarik, nahasketa bat da. 
Pertsonalki asko asebetetzen du, 
nik duela 25 urte eraman nuen. 18 
urterekin hasi nintzen parte har-
tzen, eta orain 54 ditut! 

Urduñako prozesioek ez dute 
iraungitze datarik?

1676an hasi ginen, nahiz eta au-
rrez Kofradia bat egon. Guk ez hil-
tzea espero dugu, belaunaldi be-
rriengan esperantza dugu. Lau 
egunetan zortzi prozesio egiten 
ditugu. Ostiral Santuko proze-
sioan, esaterako, 300 pertsona 
ateratzen dira. 11 eskultura era-
maten dituzte herritarrek sorbal-
da gainean. Erromatar guardia, 
estandarteak, bozinak... osagai 
asko ditugu.

Erromatarren konkista izango 
da Urduñan, beraz?

Bai. Danborrak eta tronpetak 
jotzen dituzte, ez baitugu musika 
bandarik. Urduñako Santa Zezilia 
bandak eta abesbatzak ere parte 
hartzen dute.

A ze ikuskizuna! Entsegurik 
egiten al duzue?

Ez! Erromatar gisa doazenak 
bakarrik entsaiatzen dute, tronpe-
ta eta danborrak koordinatzeko. 

Zenbat kilo pisatzen ditu guru-
tzeak?

70 kilo, horregatik bi pertso-
nen artean eramaten da. Figurak 
daramatzaten euskarri txikiena 
6 pertsonek eramaten dute sor-
balda gainean, eta astunena 24k. 
Lehen gizonek soilik eramaten zu-
ten, baina 2005etik emakumeek 
ere. Hausnarketa egin eta mixtoa 
izatea erabaki genuen. 

Kaputxa beltzekin ateratzen 
zarete. Ez dute beldurrik ematen?

Ez, Urduñan barneratuta dute, 
txikitatik ikusi duten zerbait dela-
ko. Denok ateratzen gara aurpe-
gia estalita, penitentzia anonimoa 
delako. 

Erromatarrak eta monagilloak 
dira salbuespen bakarrak. Hortaz, 
inork ez daki zeinek daraman gu-
rutzea, berak esaten ez badu. De-
nok gara maila berekoak.

Egunerokoan penitentzia ano-
nimoa eta isilpekoa al da?

Bai, guk Aste Santuan bakarrik 
ez, egunero egiten dugu lan. On-
darea eta izpiritua biak mantendu 
behar dira. 

Nolakoa da Urduñako Aste 
Santuen izpiritua ba?

Serioa eta sinplea. Ez da Sevi-
lla edo Balmasedakoa bezalakoa. 
Balmasedakoa bizia da, baina ho-
rregatik ez da gutxiagorako gu-
rea. Izpirituaren xarma ez da 
jendeak ikustea, zuk barrutik 
bizi duzuna baizik!

Zein da Aste Santuan egiten 
den bekatu handiena?

Parte hartu nahi duen jen-
deari ateak ixtea. Agureei 
ezin diegu gurutzea 
edo tramankuluak 
eramaten utzi. Biz-
karra zein lepoa 
izorratuta dute-
nei ere ez. Osa-
suna garrantzi-
tsua da hone-
tan ere.

Nolako osasuna du kristauta-
sunak hemen?

Mantentzen da, nahiz eta fedea-
ren beherakada nabaria den. 

Hala ere, jen-
deak parte    
hartzen ja-

rraitzen 
du. 

Pedro Urruela 
“Prozesioetan inork ez daki zeinek daraman 
gurutzea berak esaten ez badu”
PEDRO URRUELA (1961, Urduña) Kristoren Eskola Santuko idazkaria da. 36 urte daramatza prozesioetan parte 
hartzen. Tunika beltzen zergatia argitu du: “Penitentzia anonimoa delako ateratzen gara denok aurpegia estalita”.

ERREDAKZIOA I Izar Mendiguren Cosgaya


